
Зыщ  ди  блэкIари,  зыуэ  щрет  ди  къэкIуэнури!

Гъатхэпэм и 14-р Адыгэ тхыбзэм и махуэщ

Лъэпкъ  газетхэм  я  къыдэкIыгъуэ  зэхэт

ПщIэ зыхуэсщI си лъэпкъэгъухэ!
Гъатхэпэ мазэм и 15-17 махуэхэм ди 

къэралым мыхьэнэшхуэ зиIэ Iуэхугъуэ 
щекIуэкIынущ. Ар – Урысей Феде-
рацэм и Президентым и хэхыны гъэрщ. 

Дэтхэнэ зыри а хэхыныгъэм дыхэ-
тыныр ди хуитыныгъэ къудейкъым, 
атIэ, ди къалэну къызолъытэ. А Iуэху-
гъуэм елъытащ къэкIуэну илъэсихым 
ди къэралым и зыужьыкIэ хъунур, къа-
пщтэмэ, дэтхэнэ зыми ди къэкIуэнур, 
ди щIэблэм я пщэдейрей гъащIэр.

Къыхэзгъэщыну сыхуейщ лъэпкъ 
куэду зэхэс Урысей Федерацэм сыт зэ-

№29 (24.623) 2024 гъэм  гъатхэпэм (мартым) и 14, махуэку И уасэр зы тумэнщТхьэмахуэм щэ къыдокI

КъБР-м и Iэтащхьэ КIуэкIуэ Казбек 
лэжьыгъэ IуэхукIэ щыIащ Шэрэдж 
районым. Япэу зригъэлъэгъуащ 
Аушы джэр къуажэм и социальнэ 
 Iуэ ху щIапIэхэр. ЩIыналъэм и уна фэ-
щIым зыщигъэгъуэзащ «Къуажэхэм 
лъэныкъуэ псомкIи зегъэужьын» 
къэрал программэм ипкъ иткIэ яухуа 
ЩэнхабзэмкIэ унэм и лэжьыгъэм.

ЩЭНХАБЗЭ IуэхущIапIэщIэр 1961 
гъэм яухуауэ щыта унэм и пIэ иуващ. 
Абы и щIыналъэр метр зэбгъузэнатIэу 
500 мэхъу, гъэлъэгъуапIэ пэшым 
тIысыпIэ 300 иIэщ, къафэмкIэ, макъа-
мэмкIэ, изобразительнэ гъуазджэмкIэ 
гупжьейхэр къыщызэрагъэпэщынущ. 

Аушыджэр дэт курыт еджапIэр ар 
зэраухуэрэ дэкIа илъэс 40-м къри-
убыдэу иджы япэу егъэджэныгъэ Iэна-
тIэр къэгъэщIэрэщIэжын къэрал про-
граммэмкIэ ар сыт и лъэныкъуэкIи 
зыхуей хуэзэу зэрагъэпэщыжащ. Абы 
йокIуалIэ еджакIуэ 626-рэ. 

ЕджапIэм и унэм къыщызэIуахащ 
гъат хэпэм и 15-17 махуэхэм Урысей Фе-
дерацэм и президент хэхыныгъэхэм 
хэтыну къуажэдэсхэр зэкIуэкIуэлIэну хэ-
хыпIэ участкэр. КъБР-м и Iэтащхьэр 
 къуажэ администрацэмрэ курыт шко-
лымрэ я унафэщIхэм епсэлъащ а Iуэхум 
зэрыхуэхьэзырым зыщигъэгъуазэу икIи 
къыхигъэщащ цIыхухэм я шынагъуэн-
шагъэмрэ тыншыпIэмрэ нэхъыщхьэу 
зэрыщытыр.

КIуэкIуэ Казбек Къэщкъэтау жылэм 
щаIущIащ Шэрэдж районым ит къуа-
жэхэм я унафэщIхэм. ЗэIущIэм щы-
тепсэлъыхьащ къуажэдэсхэр нэхъ гъэ-
гумэщI Iуэхугъуэхэу гулъытэ зыхуэ-
щIыпхъэхэм. Апхуэдэуи и гугъу ящIащ 
районым туризмэм, Iэщ гъэхъуным зе-
гъэужьынымкIэ щыIэ хэкIыпIэхэм, со-
циальнэ IуэхущIапIэхэр ухуэным, зэ-
гъэпэщыжыныгъэхэр щрагъэкIуэкIыну 
IэнатIэхэри къагъэлъэгъуащ. Щхьэхуэу 
къытеувыIащ дзэ Iуэху хэхам хэту къу-
лыкъу зыщIэхэр дэIыгъынымкIэ ира-
гъэкIуэкI лэжьыгъэми.

Iуэхугъуэ нэхъыщхьэу щытар Урысей 
Федерацэм и президент хэхыныгъэхэр 
районым зэрыщрагъэкIуэкIынур къы зэ-
рызэрагъэпэщарщ. ЗэIущIэм щыжаIащ 
хэхыпIэ участкэхэр псори зэрагъэ-
хьэзырар, IэIэтыр цIыхухэм я шына-
гъуэн шагъэм, тыншыпIэм хуэщIауэ 
зэрырагъэкIуэкIынур.

ХэхыпIэ участкэхэм ящыщ зыр щы-
лэжьэнущ Къэщкъэтау дэт Щэнхабзэм-
кIэ унэм. ЩIыналъэм и Iэтащхьэм 

Къэбэрдей-Балъкъэрым 
Мэкъумэш хозяйствэмкIэ и 
министерствэм и зи чэзу 
зэIущIэ Бахъсэн район ад-
ми нистрацэм щекIуэкIащ. 

ЗЭХЫХЬЭМ и лэжьыгъэм 
хэ тащ КъБР-м и Iэтащхьэ 
КIуэ  кIуэ Казбек, УФ-м Мэ къу-
мэш хозяйствэмкIэ и минис-
терствэм КъэкIыгъэхэмрэ ха-
дэхэкIхэмрэ, псыщIэгъэлъа-
дэмрэ химизацэмкIэ и де-
партаментым и тхьэмадэ 
Некрасов Роман, республи-
кэм мэкъумэш хозяйствэмкIэ 
и министр Сыжажэ Хьэсэн, 
ди Парламентым и депутат-
хэр, Правительствэм хэтхэр, 
район  администрацэхэм я 
уна фэщIхэр, ехъулIэныгъэ 
зиIэ хозяйствэхэм я лIыкIуэ-
хэр, нэгъуэщIхэри. 

ЗэIущIэр езыгъэкIуэкIа Сы-
жажэ Хьэсэн тепсэлъыхьащ 
республикэм и мэкъумэш-
промышленнэ IэнатIэм 2023 
гъэм илэжьамрэ дызэрыт 
илъэ сым къыпэщылъхэмрэ, 
апхуэдэуи къытеувыIащ а 
лъэ ныкъуэмкIэ щIыналъэм 
гъэ блэкIам иIа ехъулIэныгъэ-

ДАУИ, япэщIыкIэ щыIар 
псалъэщ: псалъэ зырызурэ 
зэхэгъэува хъуа бзэмкIэ 
 цIы ху хэм хъыбар зэмы лIэу-
жьыгъуэхэр зэIэпахащ, яхъу-
мащ. Зыужьы ныгъэм къыт-
хуи хьа насыпу, макъхэр да-
мыгъэхэмкIэ ягъэбел джы лы уэ 
хуежьащ иужь кIэ. Лъэпкъым 
и анэдэлъхубзэр дамыгъэ хэ-

Нэхъри дызэкъуэзыгъэувэ
щхьэусыгъуэ дахэ

Дуней псом щикъухьа ди 
лъэпкъыр зэзышэлIэж, я 
лъэп къыщхьэм хуезыгъэп-
лъэкI, къадэгъуэгуры кIуэ 
щэн хабзэ хъугъуэфIыгъуэ-
хэр щIэрыщIэу къезыгъэ-
Iэтыж Iуэхугъуэ дахэр – 
«Адыгэ Iуэрытх» зи фIэ-
щыгъэ жэрдэм щIагъуэр – 
адыгэхэр щыпсэу щIыпIэхэм 
иджыблагъэ щекIуэкIащ. 
Дунейпсо Адыгэ Хасэм 
Адыгэ тхыбзэм и махуэм 
ири хьэлIэу къызэригъэпэ-
ща мы Iуэхум зэригъэуIуар 
лъэпкъым и къэкIуэнум хуэ-
гумащIэ хэгъэгупсэхэм я за-
къуэкъым, абы «сыадыгэщ» 
жызыIэ дэтхэнэри лъэп-
къым зэрыщыщымкIэ псэ-
ху гъуэ гуэр къыхелъхьэ.

ГЪАТХЭПЭМ и 14-м ирыра-
гъэхьэлIэ хабзэ мы Iуэхугъуэ 
дахэм пщэрылъ зыщещIыж 
адыгэбзэм и пщIэр къиIэты-
ну, ар иригъэфIэкIуэну, абы-
кIэ щIэныгъэ зэбгъэгъуэ  -      
т ы нуи зэбгъэпэщынуи Iэмал 
зэ рыщыIэр щIэблэм я фIэщ 
ищIыну. Къызэгъэпэща кIуэ-
хэр хущIокъу анэдэлъхубзэм 
и лъапIэныгъэр къыдэкIуэтей 
щIэблэм захригъэщIэну, ар 
абы и щыжакIуэу икIи хъу ма-
кIуэу зэрыщытыр гуригъэIуэ-
ну. Адыгэбзэр зэрыкъаруу-
фIэр, абыкIэ утхэныр, уеджэ-
ныр пщIэ зыпылъ Iуэхуу зэры-
щытыр щапхъэу ягъэувыну 
хущIокъу жэрдэмщIакIуэхэр. 
А гукъэкIыр нахуэ хъууэ пIэрэ, 
жозыгъэIэ щхьэусыгъуэхэр 
щы Iэщи, Iуэрытхым и мы-
хьэнэр зэрыин дыдэр къыхэ-
гъэщын хуейщ.

«Адыгэ Iуэрытх» дунейпсо 
Iуэхугъуэр еханэу йокIуэкI. 
Ипэ илъэсхэм хуэдэу, мы гъэ-
ми ар пэIудзауи зэхыхьэ жып-
хъэм итуи къызэрагъэпэ-
щащ. Iуэрытхыр щатхащ Ады-
гей, Къэбэрдей-Балъкъэр, 
Къэ рэшей-Шэрджэс хэгъэгу-

хэм, Краснодар икIи Ставро-
поль щIыналъэхэм, Тыркум, 
Иорданием, Си рием, Изра-
илым, Европэм хыхьэ къэ рал 
зыбжанэм, Америкэм и Штат 
Зэгуэтхэм. Къызэралъы тэм-
кIэ, ар цIыху минипщIым нэб-
лагъэм ятхащ.

Хабзэ зэрыхъуауэ, «Адыгэ 
Iуэрытхыр» егъэкIуэкIыным-
кIэ дэIэпыкъуэгъу хъарзынэ 
мэхъу хэгъэгухэм цIыхухэм 
щIэ ныгъэ нэхъыщхьэ щра-
гъэгъуэт я еджапIэхэр, егъэ-
джэ н ыгъэмрэ щIэныгъэм-       
рэ пыщIа IуэхущIапIэхэмрэ 
къулы къущIапIэхэмрэ, жыла-
гъуэ зэгухьэныгъэхэр. Iуэрыт-
хым жыджэру хэтащ ЩIэны-
гъэхэмкIэ Дунейпсо Адыгэ 
Академием и лэ жьа кIуэхэри. 
Апхуэдэу адыгэ хэгъэгуищми 
я къалэхэмрэ къуа жэхэмрэ 
хиу быдэ щIыпIэ куэдым Iуэ-
рытхыр къыщызэрагъэпэ-
щащ. Къэбэрдей-Балъкъэ-
рым теухуауэ къыхэбгъэщмэ, 
зэхуэсыпIэ нэхъыщхьэхэм 
ящыщ хъуащ Мэлбахъуэ Тим-
борэ и цIэр зезыхьэ Лъэпкъ 

библиотекэр, Бэрбэч ХьэтIутIэ 
и цIэр зезыхьэ Къэбэрдей-Ба-
лъкъэр къэрал университе-
тыр, КIуэкIуэ Валерэ и цIэр 
зе зыхьэ Къэбэрдей-Балъкъэр  
къэрал мэкъумэш универси-
тетыр.

Тхыбзэ Iэмалхэм зэрахуэIэ-
рыхуэр, я зэфIэкIхэр зды нэ-
сыр ягъэнэхуэну а щIыпIэхэм 
екIуэлIащ къэрал къулыкъу-
щIэхэр, егъэджэныгъэмрэ 
щIэ ныгъэмрэ пыщIа IэщIа-
гъэлIхэр, жылагъуэ лэжьа-
кIуэ хэр, еджакIуэхэр, студент-
хэр, нэгъуэщI куэди. Узыщы-
гуфIыкI хъунщ а Iуэхум ныб-
жьыщIэхэр куэду зэрыхэтыр. 
Къалэ IуэхущIапIэхэм адыгэ 
щIа лэгъуалэр уэру къы щы-
зэхуэс, аб деж анэдэлъхуб-
зэкIэ хуиту щыпсалъэ зэхыхьэ 
ухэтыныр гухэхъуэщ. ТфIэгъэ-
щIэгъуэну щIалитI-щым де-
упщIат къызытекIухьами, я 
жэуапым арэзы дыкъищIащ. 
«Сэ 8-нэ классым сызэры-
щIэс рэ сыхэтщ мы Iуэху-
гъуэм. Япэ илъэсым зищIы-
сыр къызгурыIуэщатэкъым, 

ауэ ди адэм дызыхэтам теу-
хуауэ слъэ гъуахэр щыжес-
Iэжым, къыс щыгуфIыкIат, 
«лIы пIэ уоувэ, узэрыадыгэр 
уи фIэщ зыщI Iуэху дахэхэм 
ухэтщ, сыарэзыщ» къыз-
жиIат. А псалъэхэр си щхьэм 
итщи, гъатхэпэр къихьа 
нэужь, егъэджа кIуэхэм зэпы-
мычу соупщI Iуэ рытхым теу-
хуауэ, мы гъэми дызэхашэну, 
жысIэу. Нэ гъуэщI махуэхэм 
елъытауэ, нобэ хуэдэ зэхы-
хьэхэм нэхъыбэ къыхэсхыу, 
куэдым гу лъы  загъатэу къыс-
щохъу. Дэ дымащIэщ, ды-
зэкъуэзыгъэ тын щхьэусыгъуэ 
щыIэн хуейщи, мы Iуэрытхыр 
абыхэм ящыщу къысщохъу», 
– жиIащ Налшык къалэм дэт 
курыт еджапIэхэм языхэзым 
ще джэ, 11-нэ классым щIэс  
щIалэщIэм. Iуэрытхым 
 кърихьэлIахэм апхуэдэ гуп-
сысэ къриту зы цIыху фIэкIа 
къыхэмыхьэми, и пщэрылъыр 
игъэзэщIауэ къыпщигъэхъуу 
псалъэ узыншэщ.

(КIэухыр 4-нэ нап.).

Бзэмрэ  лъэпкъымрэ

хахэмкIэ къэ гъ элъэгъуауэ, ар 
къыдекIуэ кIыу, зиужьу, къы-
щIэхъуэ щIэблэм Iурылъу 
къэтэ джы ныр - ар уасэ зи-
мыIэ фIы гъуэшхуэщ. Дызыхэт 
къэралыгъуэм тхыбзэ игъуэ-
тащ 863 гъэм. Абы иужькIэ 
илъэс 990-рэ дэкIыжри, 1853 
гъэм, къы дэкIащ адыгэбзэкIэ 
тха япэ тхылъыр. Аращи, ад-

рей тхыбзэхэм еплъытмэ, 
адыгэ тхыбзэм къикIуа гъуэ-
гуанэр кIыхькъым, арщхьэкIэ 
абы зыкIи игъэлъахъшэр-
къым абы и л ъапIагъыр, игъэ-
мащIэркъым и IэфIагъыр. 

Ди лъэпкъым бгъэдэлъ 
зыу жьыныгъэм, щIэныгъэм, 
гъэсэныгъэм, щэнхабзэм я 
лъапсэщ ди анэдэлъхубзэр. 
Адыгэбзэм зиужьыным, зи-
узэщIыным и Iуэхум сыт хуэдэ 
зэмани ди лъэпкъым и цIыху 
пэрытхэр, хэкупсэ нэсхэр 
ирипIейтейуэ къокIуэкI. Пасэ 
зэманым абы елэжьахэщ 
лъэпкъ узэщIакIуэхэу Хъан-
джэрий СулътIан, Нэгумэ 
Шорэ, ХьэтIохъущокъуэ Къа-
зий, Тамбий Пагуэ сымэ. Абы-
хэм кърахьэжьа Iуэхум пищэу, 
адыгэбзэм и зэфIэгъэувэным 

елэжьащ лъэпкъ еджагъэш-
хуэ Бырсей Умар. Абы и къа-
лэмыпэм къыпыкIа, адыгэб-
зэкIэ тха япэ тхылъыр - 
«Адыгэбзэ псалъалъэр», 
тхыдэ дэфтэрхэм къызэ ры-
хэщыжымкIэ, 1853 гъэм и 
 гъатхэпэм (мартым) и 14-м 
дунейм къытехьауэ щытащ. 
Нобэрей щIэныгъэлIхэм къы-
зэралъытэмкIэ, а зэманым 
мы хьэнэшхуэ иIащ абы: япэ-
рауэ, лъэпкъым бзэ иIэу къа-
лъытащ, етIуанэрауэ, апхуэ-
диз макъ зэщIэжьыуэр 
хьэрф хэмкIэ къэгъэлъэгъуа 
 хъуащ. Апхуэдэу адыгэбзэм и 
зыужьыныгъэм хуэунэтIауэ 
щытащ еджагъэшхуэм зэман 
кIыхькIэ иригъэкIуэкIа нэ-
гъуэщI къэхутэныгъэхэри. 
Быр  сейм и лэжьыгъэм па-
щащ абы иужь ита ди лъэпкъ 
щIэныгъэлIхэм, къэхутакIуэ-
хэм. 

(КIэухыр 2-нэ нап.).

Дэтхэнэ тхыбзэми и тхыдэр къыгуэхыпIэ имыIэу епхащ 
ар зей лъэпкъым къикIуа гъуэгуанэмрэ абы щызыIэри-
гъэхьа ехъулIэныгъэмрэ. Абы зэрызиужьам елъытащ сыт 
хуэдэ лъэпкъхэм я гъащIэр, хабзэхэр, щэнхабзэр дунейпсо 
зыужьыныгъэм и тхыдэм къыхэнэнуми, дэтхэнэхэр хышхуэ 
къэукъубеям и толъкъуным щIихъумэу кIуэдыжынуми, я 
хъугъуэфIыгъуэхэр къащIэхъуэ щIэблэхэм щIэину къыхуа-
гъэнэн ялъэмыкIыу. Зыужьыныгъэм и гъуэгу кIыхьым 
цIыхум щича лъэбакъуэхэм ящыщу мыхьэнэшхуэ зиIэхэм 
хэплъытэ хъунущ тхыбзэр къызэрыхъуар. Абы и лъэны-
къуэкIэ ар ебгъапщэ хъунущ цIыхум мафIэ къызэригъуэ-
там е шэрхъ къызэригупсысам.

Нэрылъагъущ икIи узыгъэгушхуэщ

хэмрэ адэкIэ зиужьынымкIэ 
хэкIыпIэу щыIэхэмрэ. 

2023 гъэм республикэм и 
мэкъумэшыщIэхэм зэи хуэ-
мыдэжу гъавэ бэв кърахьэ-
лIэжащ. Къэдгъэлъагъуэмэ, 
хьэ цэпэцэрэ джэш лIэужьы-
гъуэу - тонн 1421,1-рэ. Ар 
2022 гъэм зрагъэхъулIам нэ хъ-
рэ процент 13,9-кIэ нэхъы бэ щ . 
Абы щыщу тонн 1047,9-р нар-
ты хущ. Ипэ ита илъэсым 
 къра хьэлIэжам нэхърэ ар 
про центи 104,2-кIэ нэхъы-
бэщ. 

ХадэхэкIхэм я гугъу тщIы-
мэ, 2023 гъэм республикэм, 
псори зэхэту, тонн 470,1-рэ 
щы з эщIакъуэжащ. Ар ипэ 
ита илъэсым елъытауэ про-
центи 103,6-кIэ нэхъыбэщ. 
Абы щыщу тонни 154,6-р кIэ р -
тIофщ. Ар, ипэ гъэм къ ра-
хьэлIэжам етлъытмэ, про-
центи 101,8-кIэ нэхъыбэщ. 

КъинэмыщIауэ, республи-
кэм гъэ блэкIам пхъэщхьэ-
мыщ хьэу щызэщIакъуэжащ 
зэи ямыIам хуэдиз. Къэд-
гъэлъагъуэмэ, мыIэрысэрэ 
мэ ракIуэ лъэпкъыгъуэу тонн 
785,9-рэ (2022 гъэм зрагъэ-

хъулIам нэхърэ процент 19,5-
кIэ нэхъыбэ). 

- УФ-р зэрыщыту къэтщтэн-
щи, къэралым деж зыщезы-
гъэт ха хозяйствэ псоми 
пхъэщ хьэмыщхьэрэ мэра-
кIуэу гъэ блэкIам къыщрахьэ-
лIэжам и процент 29,4-р Къэ-
бэрдей-Балъкъэрым хуозэ. 
Ар, дауи, узыщыгуфIыкI хъу-
ну ехъулIэныгъэшхуэщ, - 
жиIащ Сыжажэм. 

Министрым къипсэлъар 
къризэ щIэткъуэжу къыхэд-
гъэ щынщи, республикэм и 
мэкъу мэш хозяйствэм зэ ры-
зиу жьыр нэрылъагъу зыщIыр 
гъэ блэкIам кърикIуам и за-
къуэкъым, атIэ, иужьрей 
илъэ ситхур зэрыщыту къэтщ-
тэнщи, Къэбэрдей-Балъ къэ-
рым и мэкъумэшыщIэхэм, 
къэ рал программэхэмрэ 
лъэпкъ проектхэмкIэ ирагъэ-
кIуэкIа лэжьыгъэхэм къари-
кIуэу, гъавэхэкIрэ хадэхэкIыу 
къыщрахьэлIэжым хэпщIы-
кIыу хэхъуэ зэпытщ. 

УФ-м Мэкъумэш хозяйст-
вэмкIэ и министерствэм Къэ-
кIыгъэхэмрэ хадэхэкIхэмрэ, 
псыщIэгъэлъадэмрэ химиза-

цэмкIэ и департаментым и 
тхьэмадэ Некрасов Роман 
жиIари узыгъэгушхуэт.

- Къэбэрдей-Балъкъэрым 
ехъулIэныгъэфIхэр зыIэри-
гъэ хьащ къэралым и дэIэпы-
къуныгъэри езым и зэфIэкIри 
къызэдигъэсэбэпкIэрэ. Абы-
кIэ фи щIыналъэр узэхъуап-
сэ хъунухэм ящыщщ. Къэра-
лым и Президент Путин Вла-
димир щIым телэжьыхьхэм 
яхуэгъэзауэ къигъэлъэгъуа 
унэтIыныгъэ нэхъыщхьэхэм 
халъытэ пхъэщхьэмыщхьэ 
къызыпыкIэ жыгхэр нэхъы-
бэу а Iуэхум хуэгъэпса щIы-
пIэхэм щыхэсэнымрэ щызе-
хьэнымрэ ехьэлIар. 

Хьэцэпэцэмрэ джэш лIэу-
жьыгъуэхэмрэ къинэмыщIа-
уэ, пхъэщхьэмыщхьэрэ мэ-
ра кIуэ лъэпкъыгъуэхэмкIи 
ехъу лIэныгъэфIхэр фиIэщ, - 
къыпещэ и псалъэм Нек-
расов Роман. - Ар зи фIы-
щIэу сэ къэслъытэр иужьрей 
илъэс хэм жыг зехьэнымрэ 
мэракIуэ гъэкIынымрэ щIы-
налъэм хуабжьу зэрыщызеф-
тарщ, а Iуэхум хухэфха гектар 
бжыгъэми кIуэ пэтми зэ-
рыхэвгъахъуэрщ. Республи-
кэм зэрызыщызвгъэплъы хьа 
ма хуитIым къриубыдэу, зи 
гугъу тщIы унэтIыныгъэ хэм-
кIэ ехъулIэныгъэфIхэр фы зэ-
риIэм нэхъри щыхьэт сыте-
хъуащ. 

Ди къэралым и адрей щIы-
налъэхэм Къэбэрдей-Балъ-
къэрыр къазэрыщхьэкIыр 
сыт, атIэ? Ар, цIыху бжыгъэу 
щыпсэум елъытауэ, гъавэрэ 
пхъэщхьэмыщхьэу къыщра-
хьэлIэжыр тIукIэ зэрынэхъы-
бэрщ. Ауэ щыхъукIи, зэры-
гурыIуэгъуэщи, фи хадэ-
гъэкIхэм къэралым къы-
хуищI гулъытэми хигъэхъуэн 
хуей хъунущ, а Iуэхум шэч 
къыщIытепхьэжын щымыIэу. 
ПсыщIэгъэлъадэм дытепсэ-
лъыхьмэ, УФ-м Мэкъумэш 
хозяйствэмкIэ и министерст-
вэр а лъэныкъуэмкIи хэкIы-
пIэ щIэу щыIэхэм лъыхъуэ зэ-
пытщ. 

(КIэухыр 2-нэ нап.).

 къипщытащ а щIыпIэр гъатхэпэм и 15-
17 махуэхэм екIуэкIыну УФ-м и прези-
дент хэхыныгъэхэм зэрыхуагъэхьэ зы-
рар.

КIуэкIуэ Казбек ЩэнхабзэмкIэ унэм и 
лэжьакIуэхэм ехъуэхъуащ творческэ 
зэфIэкI лъагэхэр яIэну, Урысейм, рес-
публикэм и щэнхабзэ щIэиныр хъу-
мэным хуэунэтIа Iуэхугъуэ куэд дяпэкIи 
къызэрагъэпэщыну.

Лэжьыгъэ IуэхукIэ Прохладнэ щIыпIэм 
щыIэу Къэбэрдей-Балъкъэрым и Iэта-
щхьэм зригъэлъэгъуащ «Воен Текс-
тильПром»-м и къудамэу Къэщкъэтау 
мыгувэу къыщызэIуахыну дэрбзэр 
фабрикэр. Мы инвестицэ проектыр 
ягъэ зэщIащ районым и цIыхухэм я 
лъэIукIэ. Абы лэжьыгъэкIэ къыщызэра-
гъэпэщынущ цIыхуи 150-200 хуэдиз.

IуэхущIапIэм и инагъыр метр зэбгъу-
зэнатIэу мини 3-м щIегъу. Иджыпсту 
унэ кIуэцI лэжьыгъэр ирагъэкIуэкI. Ар 
къызэрагъэпэщынур иджырей зэрыдэ 
Iэмэпсымэ нэхъыфIхэмкIэ.

Фигу къэдгъэкIыжынщи, «ВоенТекс-
тильПром» компанием республикэм ин-
вестицэ проектышхуэ щегъэзащIэ - 
дэрбзэр фабрикэхэр Налшыки Бахъсэ-
ни къыщызэIуахащ. Псори зэхэту абы-
хэм цIыху 840-рэ щолажьэ. «Къэщкъэтау 
къы щызэIуахыну дэрбзр фабрикэр 
щхьэпэ хъунущ республикэми районми 

я экономикэм зиужьынымкIэ», - къыхи-
гъэщащ КIуэкIуэ Казбек.

Республикэм и Iэтащхьэм зригъэлъэ-
гъуащ километри 5,5-рэ зи кIыхьагъ 
«Старэ Шэрэдж - Жэмтхьэлэ - Сукан-
Суу» автомобиль гъуэгур зэрызэра-
гъэпэщыжар, апхуэдэуи Зэрэгъыж 
 къуажэм и гъунапкъэхэр къызэрагъэу-
нэ хуар, лъэс лъагъуэхэр зэрытралъ хьа р. 
Километри 3,8-рэ зи кIыхьагъ щIыпIэм 
фIагъ лъагэ зиIэ асфальт тралъхьащ, 
къэувыIэпIэхэр, гъуэгу дамыгъэхэр, 
иджырей светофорхэр ягъэуващ. Лэ-
жьыгъэхэр зэфIагъэкIащ УФ-м и Прези-
дент Путин Владимир и пщэрылъ ягъэ-
защIэу «ФIагъышхуэ зиIэ гъуэгу шына-
гъуэншэхэр» лъэпкъ проектымкIэ.

Республикэм и Iэтащхьэ КIуэкIуэ Каз-
бек щыIащ мэкъумэш предприятэщIэ-
ми - Зэрэгъыж къуажэм зы щIы гектар 
иубыду щаухуа хуабэщым и лэжьыгъэм 
зыщигъэгъуэзащ. Абы помидор зэмы-
лIэужьыгъуэ къыщагъэкI.

КIуэкIуэ Казбек къыхигъэщащ Iэна-
тIэр иджырей техникэхэмкIэ къызэрызэ-
гъэпэщар, я лэжьыгъэр зэпэщу зэры зэ-
теублар. ГъэтIысхьэнхэр къыщагъэ кIыр 
къудамэ щхьэхуэщ, ап хуэ дэу ха дэхэкIыр 
щызэхадз, продукцэу тонн 25-рэ зэуэ 
щахъумэфын пэшхэр иIэщ. Хуабэщ 
комбинатым илъэсым помидор тонн 
400-м нэблагъэ къыщагъэкIыфынущ.

Шэрэдж щIыналъэм 
и псэукIэр зрегъащIэ

Дэтхэнэми дэлъытащ
мани зэгурыIуэныгъэмрэ мамыры-
гъэмрэ зэрыщытепщэр. И къару нэ-
хъыщхьэри цIыхубэм, Хэкум хуаIэ лъэ-
гъуныгъэрщ.

Апхуэдэу щыщыткIэ, ноби зыщыд-
гъэгъупщэ хъунукъым ди къэралым и 
къэкIуэнур, и зыужьыныгъэ хъунур, и 
къарур дэтхэнэ зыми къызэры дэ-
лъытар. 

Ди ныбжьэгъу лъапIэхэ! Урысей Фе-
дерацэм и Президентым и хэхыны-
гъэм фыхэтыну икIи къэралым и 
къэкIуэнур пщэрылъ зыхуэфщIыну 
зыхуэфащэр къыхэфхыну фыкъы-
хузоджэ.

СЭХЪУРОКЪУЭ Хьэутий, 
Дунейпсо Адыгэ Хасэм и тхьэмадэ



«УФ-м и Президентыр хэхыным и IуэхукIэ» Федеральнэ закон №19-ФЗ-уэ 2003 гъэм щIышылэм и 10-м къыдэкIам и 53-нэ Iыхьэм и 1-нэ пунктым ипкъ иткIэ пщIэншэу тыдодзэ.

ЦIыхухэр  сакъыну  къыхураджэ
Къэбэрдей-Балъкъэрым и Оперативнэ шта-

бым республикэм щыпсэухэмрэ абы и хьэ щIэ-
хэмрэ къыхуреджэ Урысей Федерацэм и Пре-
зидент хэхыныгъэхэр щекIуэкIкIэ сакъыну, тер-
роризмэм зыщыхъумэнымкIэ хабзэхэр ягъэ-
зэщIэну:

 
- щытыкIэ къызэрымыкIуэхэр, дыкъэзыухъу-

реихьхэм я дежкIэ шынагъуэ къэзышэнкIэ хъу-
нухэр къэвмыгъэхъу; 

- автотранспортыр абы хухэха щIыпIэхэм деж 
щывгъэув; 

- хьэпшыпхэм, автомашинэхэм шэч яхуэф-
щIамэ, апхуэдэуи теракт ирагъэкIуэкIыну му-
рад зэраIэм, къагъауэ Iэмэпсымэхэр, пкъыгъуэ-
хэр цIыхухэм зэраIыгъым фыщыгъуазэмэ, щIэ-

п хъаджагъэ лэжьыным пыщIахэм ятеухуа хъы-
бар гуэр къыфIэрыхьэмэ, хабзэхъумэ Iэна -
тIэ хэмрэ экстреннэ къулыкъущIапIэхэмрэ икIэ-
щIыпIэкIэ хъыбар евгъащIэ;

- хабзэхъумэ IэнатIэхэм я лэжьакIуэхэмрэ 
цIыху куэд щызэхуэс Iуэхухэр щекIуэкIкIэ хаб-
зэр къызэгъэпэщынымкIэ жэуап зыхьхэмрэ   
къагъэувхэр вгъэзащIэ.

Дэтхэнэ зы хъыбарри нэсу къапщытэнущ, 
 къаIэрыхьа псоми ятеухуа Iуэхухэр зэфIагъэ-
кIынущ, цIыхухэм я шынагъуэншагъэр къызэ-
гъэ пэщын папщIэ. 

Шэч зыхуащIхэм ятеухуа хъыбарыр                      
КъБР-м щыIэ Оперативнэ штабым къезы-
гъэщIахэм я цIэ къраIуэнукъым, апхуэ -          
дэуи республикэм щыпсэухэм фIыщIэ                   

хуащI зэрызэхащIыкIым папщIэ. 

«Линэ пщтыр» телефонхэр:

- КъБР-м щыIэ Оперативнэ штабым: 48-15-48; 
- Урысей ФСБ-м и управленэу КъБР-м щыIэм: 

48-15-81 (дзыхь зрагъэз телефон);
- КъБР-м щыIэ МВД-м: 40-49-10 (плъыр           

часть), 49-50-62 (дзыхь зрагъэз телефон);
- Урысейм и Сдественнэ комитетым и След-

ственнэ управленэу КъБР-м щыIэм: 77-64-22 
(дзыхь зрагъэз телефон);

- Урысей МЧС-м и Управленэ нэхъыщхьэу     
КъБР-м щыIэм: 39-99-99 (плъыр часть).

КъБР-м щыIэ Оперативнэ штаб.

Хьэпшып къыщIэзыгъэкIхэм ядэлэжьэн                
хуейщ, зыщэжхэм ахъшэшхуэ тралъхьэну Iэмал 
ямыIэн хуэдэу. Инфляцэм псом нэхърэ нэхъ хри-
гъэлъафэр тхьэмыщкIэхэрщ. Махуэ къэс уасэхэр 
къэпщытэн хуейщ, щхьэусыгъуэншэу дэзыгъэ-
уеям занщIэу унафэ хуащIу. Иджыпсту Президен-
тым хъыбар ирамыгъэщIауэ, зыми зихъуэжыр-
къым. Щхьэусыгъуэ имыIэу уасэр дэзыгъэуей-
хэм тезыр ятелъхьэн хуейщ. Щхьэусыгъуэ имыIэу 
процент 20-м нэхърэ нэхъыбэ трилъхьакъэ, 
штраф ирырет. Къытригъазэмэ, тезыр тIуащIэ 
ирырехь. 

 
ПсэупIэ-коммунальнэ

Iуэхутхьэбзэхэм я уасэхэр
зэрыхэхъуэм сыт ещIэн хуейр?

Урысейм транспортым, гъэсыныпхъэхэм, ин-

же нер инфраструктурэм псынщIэу я къарум щы-
кIэрач. Иныкъуэ щIыналъэхэм ар проценти 100-м 
щынос. И лэжьэгъуэ пIалъэм икIа инфраструк-
турэр зепхьэным ахъшэшхуэ ехь. ПсэупIэ-комму-
нальнэ Iуэхутхьэбзэхэм я уасэхэр щIыхэхъуэр 
унэхэр жьы зэрыхъуарщ. Ахэр зепхьэным нэ-
хъыбэ токIуадэ. ЯкIэлъыплъ IуэхущIапIэхэри 
Iуэхум Iэпэдэгъэлэлу щыхущыт къохъу. Уна-
фэщIхэм ткIийуэ жэуап егъэхьын хуейщ. Гъэ-
сыныпхъэмрэ гъуэз уасэмрэ уи нэIэ ятебгъэкI 
 хъунукъым. Сыт гъуэзыр хамэ къэралхэм ди 
цIыхухэм нэхърэ нэхъ пуду етщэн щIыхуейр? Ари 
щIыналъэ зэхуэмыдэхэр тарифкIэ зэщхьэ-
щыкIыу. ЩытыкIэм зыщимыхъуэжкIэ, дэ псэупIэ-
коммунальнэ Iуэхутхьэбзэхэм папщIэ субсидие-
хэм зедгъэубгъупхъэу къыдолъытэ. Къэралым и 
кIыхьагъкIэ уасэхэр зы мардэм тегъэувэн хуейщ, 
Мэзкуу ещхьу, хэхъуэм нэхърэ проценти  10-кIэ 
 нэхърэ мынэхъыбэу. Абы къикIращи, унагъуэм 

ахъшэу къыхэхъуэм и проценти 10-м фIэкI хъуну-
къым псэупIэ-коммунальнэ Iуэхутхьэбзэхэм я 
 уасэр. 

*   *   *
Иджыпсту зэхьэзэхуэ нэхъыщхьэу щыIэр къа-

лэхэр хьэрычэт щIыпIэ хъунымкIэ зэрызэпеуэрщ. 
УФ-м фирмэ цIэрыIуэхэр зэрикIыжам щIыпIэм 
епха хьэрычэт Iуэхухэм я мыхьэнэр иIэтащ. Дэ 
дызэреплъымкIэ, къэралым икIахэм къебгъэ-
гъэзэж хъунукъым. Вакъэмрэ щыгъынымрэ дэ 
езым тхуэщIыжынущ. Урысейр зыхъуэжыфынур 
жэрдэм къызыкъуэзых цIыху щхьэхуэхэрщ. Абы 
и фIыгъэкIэ хуитыныгъэр нэхъыбэ мэхъури, я 
щхьэ зыгъэпсэужыф, я щхьэ Iуэху зезыхуэжыф 
цIыхухэр къэралым нэхъыбэ щохъу. Дэ хьэры-
чэтыщIэу къэтлъытэр жэрдэм къыхэзылъхьэ-
ракъым, абы и гъэзэщIэкIэр къэзыгъэлъа-                         
гъуэрщ.   

ЛДПР-р  уасэхэм  зэрызаIэтым  йобэн
Гъатхэпэм и 14, махуэку

1853 гъэм адыгэбзэкIэ 
къыдэкIащ Берсей Умар и 
«Адыгэ псалъалъэр».

1995 гъэм Налшык эконо-
мико-правовой лицей 
къыщызэIуахащ.

1913 гъэм къалъхуащ аб-
хъаз тхакIуэ, Куржымрэ Аб-
хъазымрэ гъуазджэхэмкIэ 
щIыхь зиIэ я лэжьакIуэ Гулиа 
Георгий.

1937 гъэм къалъхуащ 
тхакIуэ, литературэдж, кри-
тик, КъБР-м щэнхабзэмкIэ 
щIыхь зиIэ и лэжьакIуэ Къэр-
мокъуэ Хьэмид.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
уфауэ щыщытынущ. Хуабэр 

махуэм градуси 2 - 4, жэщым 
градуси 2 - 3 щыхъунущ.

Гъатхэпэм и 15, мэрем

ЩэхуакIуэхэм я хуитыны-
гъэр хъумэным и дунейпсо 
махуэщ

Социальнэ лэжьыгъэ 
егъэ кIуэкIыным и дунейпсо 
махуэщ

1917 гъэм ПIалъэкIэ щыIэ 
Правительствэм и орган Тэрч 
къыщызэрагъэпэщащ.

1880 гъэм къалъхуащ 
адыгэхэм я цIыхубэ лIыхъужь 
Къылыш СулътIан-Джэрий.

1913 гъэм къалъхуащ 
 адыгей драматург, актрисэ 
Натхъуэ Долэтхъан.

1934 гъэм къалъхуащ Иор-

данием и профсоюз лэ-
жьакIуэу, Амман дэт Адыгэ 
ФIыщIэ Хасэм и тхьэмадэу 
щыта, Хьэшимит къэралы-
гъуэм и сенатору лэжьа 
 Къардэн Самир.

1974 гъэм къалъхуащ пуб-
лицист, Адыгэ Республикэм 
щIыхь зиIэ и журналист ТIэш 
Светланэ.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
уфауэ щыщытынущ. Хуабэр 
махуэм градуси 8 - 9, жэщым 
градуси 4 - 6 щыхъунущ.

Уи  гуащIэ  еплъи,  уи  лъэ  гъэбакъуэ.
Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

(КIэухыр. ПэщIэдзэр 1-нэ нап.)

Зэманымрэ лъэхъэнэмрэ елъытауэ, ди 
тхыбзэм зэхъуэкIыныгъэхэр игъуэтурэ зэ-
фIэуващ. ЛIэщIыгъуэ блэкIам и пэщIэдзэм 
екIуэкIа Жэпуэгъуэ революцэшхуэм и ужькIэ 
адыгэбзэм и хьэрфхэр урысыбзэм и дамы-
гъэхэмкIэ къагъэлъагъуэ хъуащ. ИлъэситI-
щы нэхъ дэмыкIыу бзэм и макъхэр хьэрып 
хьэрфылъэм хуагъэкIуэжащ. АбыкIэ къэбэр-
дей школхэм щрагъэджащ илъэс зыб-
жанэкIэ. ИужькIэ, 1923 гъэм и пэщIэдзэм, 
адыгэбзэм зегъэужьыным хуэунэтIа зэIущIэ 
ин Псыхуабэ щрагъэкIуэкIащ. Абы унафэ 
къыщащтащ адыгэбзэр латин графикэм 
 тегъэувэн хуейуэ. Лъэпкъыбзэу дунейм тет-
хэм я нэхъыжьхэм хабжэ ди адыгэбзэр 
абыкIэ къэгъэлъэгъуэным яужь ихьауэ щы-
тащ щIэныгъэлI, еджагъэшхуэ, хэкупсэ нэс 
Хъуран Батий. Латин хьэрф тхыкIэм Хъу-
раным иригъэзэгъа адыгэбзэм и алфави-
тым цIыхубэр щыгъэгъуэзэн мурад яIэу 
щIэныгъэлIхэу Елбэд Хьэсэнрэ Къэшэж 
 ТIалибрэ 1923 гъэм къыдагъэкIауэ щытащ 
«Адыгэбзэм и азбукэ» тхылъыр. Къы-
кIэлъыкIуэ илъэсым, алыфбеищIэм зэман 
пыухыкIакIэ хэплъэжа нэужь, абы хэлъ 
 ны къу саныгъэхэр игъэзэкIуэжщ, зыхущы-
щIэ хэр хилъхьэжри, Хъураным 1924 гъэм 
«Букварь» къыдигъэкIауэ щытащ. Батий зэ-
хи гъэува алыфбейр адыгэхэм апхуэдэу 
илъэс бжыгъэкIэ тхуэлэжьащ. Ар щахъуэжар 
1936 гъэращ. Абы щыгъуэ адыгэбзэр урыс 
хьэрфылъэм и дамыгъэхэмкIэ къэгъэ -        
лъэ гъуэн щIадзэжауэ щытащ.

Адыгэ тхыбзэм зегъэужьыным а зэманым 
хэлъхьэныгъэшхуэ хуащIащ Цагъуэ Нурийрэ 
Дым Iэдэмрэ къыдагъэкIыу щыта тхылъхэ-
ми, «Къэрэхьэлъкъ» япэ лъэпкъ газетми. 
Илъэси 100 ипэкIэ, 1924 гъэм мазаем и 3-м, 
дунейм къытехьауэ щыта, нобэрей ди «Адыгэ 
псалъэр» къызытехъукIыжа «Къэрэхьэлъкъ» 
газетым алыфбеищIэр щызэхалъхьэ, щып-
хагъэкI къудейтэкъым, атIэ традза тхыгъэ-
хэмкIэ цIыхухэм къеджэкIэрэ тхэкIэрэ ира-
гъащIэрт. Нобэ а Iуэхум хьэлэлу толажьэ 
адыгэбзэкIэ ди республикэм къыщыдэкI ди 
газет закъуэр. 

Ди анэдэлъхубзэм хуэфэщэн пщIэрэ гу-
лъытэрэ иIэн папщIэщ адыгэу дунейм тетым 
ди лъэпкъ зэгухьэныгъэ нэхъ ин дыдэм - Ду-
нейпсо Адыгэ Хасэм - 2003 гьэм абы теухуа 
унафэ щхьэхуэ къыщIищтар. Абы лъандэрэ 
илъэс къэс гъатхэпэм и 14-м Адыгэ тхыбзэм 
и махуэр адыгэ щыпсэу щIыпIэ псоми щыдо-
гъэлъапIэ, Бырсейм и «Адыгэбзэ псалъа-
лъэр» къыщыдэкIар и лъабжьэу. Еджа-
пIэхэм, гъэсапIэхэм пшыхьхэр щызэхашэ, зэ-
пеуэхэр щрагъэкIуэкI, анэдэлъхубзэмкIэ яб-
гъэдэлъ щIэныгъэхэр къагъэлъагъуэу 
дик тант ятх. 

«Адыгэбзэ псалъалъэр» дунейм къызэ ры-
техьэрэ дэкIа илъэси 171-м адыгэхэм ди 
 тхыбзэ диIэжу, ар гъащIэм къыщыдгъэсэбэ-

пу, Iуэху иризетхьэу дунейм дытетщ. Мыбдеж 
гулъытэ нэхъ зыхуэщIын хуейр «къыщыд-
гъэсэбэпу» псалъэращ, сыту жыпIэмэ бзэр, 
тхыбзэр цIыхум зэрихьэ, зэрыгушхуэ, 
илъытэхэм ящыщу нэхъ лъапIэ дыдэращ, ауэ 
щыхъукIи гулъытэ хуумыщIмэ, зумыгъэужь-
мэ, нэсу, хуэфэщэну зумыхьэмэ, къэдмы-
гъэсэбэпыж адрей хьэпшыпхэми ещхьу, 
япэщIыкIэ зэдгъэтIылъэкIынущ, къыкIэ-
лъыкIуэу IэщIыб тщIынущ, «къэдмыщтэурэ 
хъуныр еуэнущ», итIанэ тщыгъупщэжыпэ-
нурэ кIуэдыжынущ. Апхуэдэ гузэвэгъуэм 
лъэпкъри къытщIэхъуэ щIэблэри хэмыхуэн 
папщIэ, бзэр гъэлэжьэн, тхыбзэр къэгъэ-
сэбэпын хуейщ. А Iуэхухэм лъэпкъпсо мыхьэ-
нэшхуэ зэраIэр нэхъыжьхэм нэхъыщIэхэм 
къагурыдгъаIуэурэ, бзэмрэ псэмрэ зы чысэм 
зэрилъыр зи пкъынэлъынэм хэлъ щIэблэхэр 
къытщIэувэн хуейщ. 

Лъэпкъым и блэкIари, и нобэри къэзы-
гъэлъагъуэу, и тхыдэр, хабзэр, щэнхабзэр 
къэкIуэну щIэблэхэм яхуэзыхъумэу щыIэр 
тхыбзэрщи, абы сыт щыгъуи гулъытэ 
хуэщIыпхъэщ. Лъэпкъыбзэу щыIэхэм я нэ-
хъыжьхэм хабжэми, ди адыгэбзэм и Iуэхуми 
узыгъэпIейтей куэд хэтщ. Абы и щыхьэтщ 
Лъэпкъ Зэкъуэтхэм я Зэгухьэныгъэм бзэхэм 
елэжь и къудамэм иригъэкIуэкIа къэхутэны-
гъэхэр. Абыхэм къагъэлъагъуэ адыгэбзэр 
зызыужь, ефIакIуэ бзэхэм зэращымыщыр. 
Уеблэмэ, ар зыхэт абхъаз-адыгэ бзэ гупым 
хыхьэхэм ящыщ гуэрхэр Урысейм щыпсэу 
лъэпкъхэм я бзэхэм я Тхылъ Плъыжьым ира-
тхащ. Ди анэдэлъхубзэм и Iуэхур, ди жагъуэ 
зэрыхъущи, хэплъэгъуэ зэрыхъум щыхьэт те-
хъуащ Къэрал статистикэмкIэ федеральнэ 
къулыкъущIапIэм илъэсищ ипэкIэ ири-
гъэкIуэкIауэ щыта Урысейпсо къыхэтхыкIым 
кърикIуахэр. Абы къызэригъэлъэгъуамкIэ, 
къэралым щыпсэу адыгэхэм я бжыгъэр мин 
33-м щIигъукIэ хэхъуащ 2010 гъэ лъандэрэ, 
цIыху мин 750-м щIигъу дохъу. АтIэми абы 
 лъандэрэ блэкIа илъэси 10-м къриубыдэу зи 
бзэр зыщIэу зезыгъэтха адыгэхэм я бжыгъэм 
цIыху мини 100-м нэблагъэкIэ хэщIащ. Абы 
къикIращи, адыгэм къилъхуауэ анэбзэр 
зыIурылъыжыр лъэпкъым и цIыхухэм я про-
цент 70-м щIигъуращ: адыги 10 къэс 3-м 
адыгэбзэр ящIэркъым, яIурылъкъым, уна-
гъуэхэми, гъащIэми, IуэхущIапIэми къыща-
гъэсэбэпыркъым. Ар дауэ?! Дяпэ илъэс 30-
кIэ сытым дыхуэкIуэну пIэрэ? Апхуэдэу 
зэрыпсэуар ди адэжьхэр, апхуэдэ пщIэ 
 хуащIу щытар «ахэр лъэпкъщ» къытхужезы-
гъэIэ ди анэдэлъхубзэм? 

А псоми иджыри зэ егупсысыпхъэщ нобэ 
хуэдэ махуэм. Адыгэ усакIуэ цIэрыIуэ Къа-
гъырмэс Борис зэрыжиIауэ, «Ди лъэпкъым 
щыщми, бзэр зыфIэмыIуэхур, Адыгэу 
плъытэу, уиплъэ хъун и нэгу?!»

ЖЫЛАСЭ  Маритэ,
«Адыгэ псалъэ» газетым

егъэджэныгъэмрэ щIэныгъэмкIэ
и къудамэм и унафэщI.

Бзэмрэ  лъэпкъымрэ

(КIэухыр. ПэщIэдзэр 1-нэ нап.)

Жылапхъэхэм я гугъу тщIымэ, а унэтIыны-
гъэри къэралым и унафэщIхэм гулъытэ хэха 
зыхуащIхэм ящыщщ. Фызэрыщыгъуазэщи, 
илъэс зыбжанэ ипэкIэ жылапхъэхэм я нэ-
хъыбэр хамэ къэралхэм къыщытщэхурт. А 
щытыкIэм зэрызихъуэжар къэтлъытэмэ, 
 хуабжьу дызыгъэгушхуэщ къэралым и жыла-
пхъэгъэкIхэр зи гугъу тщIы мы Iуэхуми зэре-
гугъур. Къэбэрдей-Балъкъэрыр къэтщтэн-
щи, мыбдежым фэ щывиIэщ жылапхъэхэр 
щагъэхьэзыр хозяйствэ зызыужьахэри а 
унэтIыныгъэм телажьэ щIэныгъэ лъэща-
пIэхэри. 

КъБР-м и Iэтащхьэ КIуэкIуэ Казбек, зэIу-
щIэм и кIэ къихуэу, пэшышхуэм щIэсхэм 
фIыщIэ псалъэкIэ захуигъэзащ:

- Мэкъумэшым, щIым телэжьыхьым и гуа-
щIэдэкIым ди республикэм дежкIэ мы-
хьэнэшхуэ зэриIэр зыхэзыщIэр мыбдежым 
щызэхуэсахэм ди закъуэкъым, атIэ, сызэре-
плъымкIэ, ар къыгуроIуэ ди щIыналъэм ба-
лигъыпIэ иувауэ щыпсэу дэтхэнэми. Ауэ щы-
хъукIи, Къэбэрдей-Балъкъэрым мэкъумэш 
IэнатIэм дяпэкIи зыщегъэужьыным, къуа-
жэхэм я теплъэр нэхъри егъэфIэкIуэным, 
жылэдэсхэм я псэукIэ-щыIэкIэр иджырей 
мардэхэм нэхъри къигъэтIэсэным адэкIи 
дызэрегугъупхъэм сэ шэч къытесхьэркъым. 
Мэкъумэш IэнатIэм ехъулIэныгъэхэр щы-
диIэным псом япэрауэ хэлIыфIыхьри зи 
 гуащIэ нэхъыбэ езыхьэлIэри, зэрыгурыIуэ-
гъуэщи, щIым нэхъ пэгъунэгъухэрщ, абы 
телэжьыхьхэрщ. 

Iэщыхъуэ-мэлыхъуэхэм я Iуэху и гугъу 
тщIымэ, а лъэныкъуэмкIи дефIэкIуэнымкIэ 
хэкIыпIэфIщ къэралми езы республикэми 
къыдбгъэдэкIыу инвестицэ проектыщIэхэр 
зэрызэхэдгъэувэр, ахэр ди щIыналъэми 
зэрыщыпхыдгъэкIыр. Москва къикIа ди 
хьэщIэми зэрыжиIащи, къэралым гулъытэ 
хэха нэхъ зыхуищIхэм ящыщщ къэкIыгъэ, 
Iэщ лъэпкъыфIхэр къэзыгъэщI щIэныгъэм 
зегъэужьынымрэ жылапхъэхэр гъэхьэзы-
рыным пыщIа лэжьыгъэмрэ. А псом къа-
дэкIуэуи къыхэзгъэщынут, иужьрей илъэс-
хэм къуажэхэм я теплъэми фIы и лъэны-

къуэкIэ зэрызихъуэжари. Къэдгъэлъагъуэ-
мэ, социальнэ мыхьэнэ зиIэ Iуэху щIа пIэщIэ- 
хэм зыщаубгъу, жьы хъуахэр щызэра-
гъэпэщыж, гъуэгухэр щрагъэфIакIуэ, лъэс 
зекIуапIэщIэхэр щыпхаш. Дауи, ехъулIэны-
гъэхэм я щIэдзапIэ нэхъыщхьэу къэлъытап-
хъэр УФ-м и Президентым къэралым и 
мэкъу мэш-промышленнэ IэнатIэм зегъэу-
жьыным хуэгъэзауэ къыдигъэкI унафэхэрщ, 
ахэр зэрыпхагъэкIми сыт и лъэныкъуэкIи и 
нэIэ зэрытригъэтырщ. Пэж дыдэуи, илъэси 5 
- 10 ипэкIэ дызэрыщытар ди нэгу къы-
щIэдвгъэгъэувэжи, нэхъри гурыIуэгъуэ тщы-
хъунущ зэрыщыту къатщтэмэ, къэралми 
республикэми я къалэхэм, я къуажэхэм я 
 теплъэми, абыхэм дэс цIыхухэм я псэукIэми 
фIы и лъэныкъуэкIэ зэрызихъуэжар, - къыпи-
щащ и псалъэм КIуэкIуэм.

Къэбэрдей-Балъкъэрым Мэкъумэш хозяй-
ствэмкIэ и министерствэм и зи чэзу зэхыхьэм 
иужькIэ, КIуэкIуэ Казбек Бахъсэн районым 
хыхьэ къуажэхэм я администрацэхэм я 
унафэщIхэми яIущIащ. ЗэрихьэлIахэр тепсэ-
лъыхьащ мэкъумэшыщIэхэр гъатхасэм 
зэрыхуэхьэзырым, социальнэ мыхьэнэ зиIэ 
IэнатIэхэр зэрызэгъэпэщам, гъуэгухэр ще-
гъэфIэкIуэнымкIэ щрагъэкIуэкI лэжьыгъэр 
зыхуэдэм, дзэ Iуэху хэхам хэтхэм зэрызыщIа-
гъакъуэм. Республикэм и УнафэщIым къуа-
жэдэсхэр нэхъ зыгъэгузавэ Iуэхугъуэхэм щы-
гъуазэ зыхуищIа иужькIэ, ахэр зэфIэхыным-
кIэ щыIэ хэкIыпIэхэми я гугъу ищIащ. 

ЗэIущIахэр щхьэхуэу тепсэлъыхьащ Уры-
сей Федерацэм и Президентыр хэхынымкIэ 
къуажэхэм щыIэ екIуэлIапIэхэр зыхуей-
зыхуэныкъуэхэмкIэ зэрызэгъэпэщам. 

Республикэм и Iэтащхьэр мы махуэм яхуэ-
защ Бахъсэн къалэ округым хыхьэ жыла-
гъуэхэм я социальнэ IуэхущIапIэхэм, жыла-
гъуэ зэгухьэныгъэхэм, предприятэхэм я 
лIыкIуэхэмрэ медицинэм, егъэджэныгъэм 
пыщIа лэжьакIуэхэмрэ. Ахэр тепсэлъыхьащ 
зи улахуэр бюджетым къыхэкIхэм къалэ-
жьым зэрыхагъахъуэм, курыт еджапIэ хэмрэ 
сабий садхэмрэ IэщIагъэлIхэмкIэ къызэ-
рызэгъэпэщам, узыншагъэр хъумэнымкIэ 
IуэхущIапIэхэм я лэжьыгъэм, нэгъуэщIхэми.

КЪУМАХУЭ  Аслъэн.

Нэрылъагъущ икIи узыгъэгушхуэщ



Ныдэлъфыбзэр къыухъумэзэ АР

Гъэтхапэм республикэ 
гъэзетэу «Адыгэ макъэр» 
къыздэкIырэр илъэси I0I-
рэ хъугъэ. Зыныбжь ха-
хъорэ гъэзетым уахътэм 
иамалыкIэхэр къыздиш тэ-
хэзэ итарихъ тхыдэ лъэкIу-
атэ. Ащ тхыгъэ гъэшIэгъон-
хэр къидгъэхьанхэр, ти ны-
дэлъфыбзэ дгъэлэжьэныр, 
гъэзетым еджэрэм ипчъа-
гъэ хэдгъэхъоныр, гъэзете-
джэхэм зэпхыныгъэхэр 
адэтшIыныр, къыхэтыу-
тырэм нэмыкIэу сайтым, 
социальнэ хъытыу нэкIуб-
гъохэм тадэлэжьэныр 
«Адыгэ макъэм» IутхэмкIэ 
пшъэрылъ шъхьаIэхэу зы-
фэтэлъэгъужьых.

ЗЭКIЭМЭ апэу хэзгъэу-
нэфыкIын, 2024-рэ илъэсыр 
тыублэгъэ къодыеу Уры-
сыем ижурналистхэм я Со-
юз и Тхьаматэу Владимир 
Соловьевыр зыкIэтхэжьы-
гъэ Щытхъу тхылъэу «Адыгэ 
макъэр» илъэси 100 зэрэ-
хъугъэм ыкIи шъолъыр жур-
налистикэм ихахъо зэрэфэ-
лэжьагъэм апае редакцием 
къыфагъэшъошагъэр къы-
зэ рэтIукIэжьыгъэр. АР-м и 
журналистхэм я Союз итхьа-
матэу Бзэджэжъыкъо Абрек 
ар къытитыжьыгъ ыкIи 
лъэпкъ гъэзетым Урысыем 
ижурналистхэм я Союз 
къыбгъодэкIэу уасэ къызэ-
рэфашIыгъэр тигопагъ.

Непэ пшъэрылъ шъхьаIэу 
зыфэдгъэуцужьыхэрэм 
ащыщ ныдэлъфыбзэр зэрэ
лъыдгъэкIуатэрэм,къызэрэ
дгъэгъунэрэм ямызакъоу 
ащ рылэжьэщт журналист-
хэм ягъэхьазырын. Редак-
тор шъхьаIэу МэщлIэкъо 
 Саидэ игукъэкIыкIэ къоджэ 
еджапIэхэм ащеджэрэ кIэ-
лэеджакIохэм зэIукIэгъухэр 
адэтшIызэ адыгабзэм изэ-
гъэшIэн фэщагъэхэр, жур-
налистикэр сэнэхьаткIэ къы-
хэзыхы зышIоигъо ныб-
жьыкIэхэр къахэтэгъэщых. 
Ащ фэдэу Теуцожь ра-
йоным, Пэнэжьыкъуае, ыкIи 
Тэхъутэмыкъое районым, 
Щынджые зэIукIэгъухэр 
ащызэхэтщэгъагъэх. Ащ 
ыуж Щынджые гурыт еджа-
пIэу номеру 24-м икIэлэе-
джакIохэу Талъэкъо Дамир-
рэ Къушъэкъо Альбинэрэ 
«Адыгэ макъэм» къатхэхэу 
рагъэжьагъ. Ахэр зыгъасэрэ 
кIэлэегъаджэхэми ежь кIэ-
лэеджакIохэми зэпхыныгъэ 
пытэ адэтшIыгъэу, тынаIэ 
атетэу зэдэлэжьэныгъэр 

тыублагъ. Ащ лъэшэу тегъэ-
гушхо.

Мы илъэсым тызфежьэ-
гъэ Iофтхьабзэхэм ащыщ 
Урысыем ибзылъфыгъэхэм 
я Союз икъутамэу Адыгеим 
щызэхэщагъэм проектыкIэу 
дэтшIырэр. Адыгеим ира-
йонхэм ащызэхэщэгъэ Союз 
къутамэхэм Iоф зэрашIэ-
рэм, бзылъфыгъэ пэрытэу 
ахэтхэм, ахэм сыд фэдэ 
лъэныкъохэмкIи къуаджэ-
хэм IэпыIэгъу Iофтхьабзэу 
щызэхащэхэрэм афэгъэхьы-
гъэ тхыгъэхэр «Адыгэ ма-
къэм» къыхиутэу ригъэ-
жьагъ.

УФ-м и Президентэу Вла-
димир Путиным иунашъокIэ 
2024-р унагъом и Илъэсэу 
агъэнэфагъ. Ащ рыгъуазэзэ 
«Адыгэ макъэм» проек-
тыкIэу «Тиунагъо ихабз» зы-
фиIорэр ригъэжьагъ. Не-
пэрэ адыгэ унагъомэ шэн-
хабзэу арылъхэр зыфэдэхэр, 
ахэм адиштэу сабыйхэр 
зэрапIухэрэр унагъохэм 
арыс нахьыжъхэм къятэ-
гъэIуатэ. Джащ фэдэу Зыхьэ 

Заурбыйрэ Мэлайчэтрэ, Бо-
лэкъо Аслъанрэ Фатимэрэ 
яунэгъо хабзэхэр зыфэдэхэм 
гъэзетеджэхэр нэIуасэ 
афэтшIыгъэх. Ахэм афэдэу 
унэгъо пчъагъэхэу Адыгеим 
исхэм джыри ягугъу къэт-
шIыщт. КъыкIэлъы кIорэр 
Пщыкъуйхьаблэ щыщэу 
Хьа къуйхэм яунагъо фэ-
гъэхьыгъэщт.

Уахътэм диштэу «Адыгэ 
макъэр» хъытыу нэкIубгъо-
хэм адэлажьэ. Ахэм зэнэ-

къокъу зэфэшъхьафхэр 
ащы  зэхэтэщэх. ГущыIэм 
пае, яминырэ кIэтхакIоу 
«Адыгэ макъэм» ителеграм-
нэкIубгъо фэхъугъэ Трахъо 
Лаурэ адыгэ шъуашэр щы-
гъэу АР-м и Лъэпкъ музей, 
ТыгъэкъокIыпIэ лъэпкъхэм 
яискусствэ и Темыр-Кавказ 
къутамэ, «Адыгэ макъэм» 
ихьакIэщ, нэмыкI чIыпIэ да-
хэу Мыекъуапэ иIэхэм сурэт 
ащытетхыгъ. Адыгэ тхып-
хъэхэр зыхэдыкIыгъэ Iэпэ-
щысэхэу Трахъо Лаурэ музе-
им чIилъэгъуагъэхэм ды-
шъэидагъэм ишъэфхэр 
къызIэкIигъэхьанэу унашъо 
рагъэшIыгъ. Дэн-бзэным 
фэщэгъэ пшъашъэм ты-
жьын ыкIи дышъэ IуданэкIэ 
хэдыкIыгъэ тхыпхъэхэр ащ 
фэдэу благъэу ыкIи бэу 
зэхэтхэу музеим зыщелъэ-
гъум уасэ афишIыгъ, ащ ыIэ 
екIун зэрилъэкIыщтыр зэ-
хишIагъ.

ЛIэкъо тамыгъэмэ ятари-
хъ зышIэжьыхэрэм, ахэр 
зыфэдэхэм язэхэфын афэ-
гъэхьыгъэ проектыкIэ 

«Адыгэ макъэм» ителеграм-
канал щэкIо. Iэшъынэхэм, 
Мырзэхэм, Болэкъохэм, Тэу-
хэм, Лъэцэрыкъохэм, Хьан-
тэухэм ялIэкъо тамыгъэхэм 
ясурэтхэр къидгъэхьэгъа-
хэх. ЗэкIэмэ анахь уасэ 
зыфэтшIырэр нэбгырабэ а 
проектым къызэрэхэла жьэ-
рэр, ахэм IэкIыбым щы-
псэурэ тилъэпкъэгъухэри 
зэрахэтхэр ары.

Джыри зы Iофтхьабзэ 
 игугъу къэсшIын. Ар «Адыгэ 
макъэм» ихъытыу нэкIуб-
гъохэм шIэхэу къарыхьащт. 
АР-м итеатральнэ зэхахьэрэ 
«Адыгэ макъэмрэ» зэгъу-
сэхэу ащ дэлажьэх. Тиар-
тистхэр адыгэ тхакIохэм 
яусэхэм, япрозэ къыхэхыгъэ 
пычыгъохэм адыгабзэкIи 
урысыбзэкIи къяджэщтых. 
ЗэкIэмкIи урыс ыкIи адыгэ 
театрэхэм яартист 20 фэдиз 
проектым хэлажьэ. Мэщ-
бэшIэ Исхьакъ, КIэрэщэ 
Тембот, Бэрэтэрэ Хьамидэ, 
Къуекъо Налбый, КъумпIыл 
Къадырбэч, Еутых Аскэр, 
Лъэустэн Юсыф, Дэрбэ Ти-
мур, Хъунэго Саидэ, Дзыбэ 
Саниет, нэмыкIхэми ятхы-
гъэхэм артистхэр къяджэ-
щтых. Адыгабзэм и Мафэ, 
гъэтхапэм и 14-м, ар фэд-
гъэшъошагъ ыкIи а мафэм 
пэблагъэу апэрэ видеотехы-
гъэхэр Телеграм-каналхэу 
«Адыгэ макъ» ыкIи «Хэкум 
ымакъ» зыфиIохэрэм къа-
рыдгъэхьащтых. 

«Адыгэ макъэм», «Адыгэ 
псалъэм» (КъБР) ыкIи «Чер-
кес хэкум» (КъЩР) мы 
илъэсымкIэ яапэрэ зэхэт но-
мер гъэтхапэм и 14-м, адыга-
бзэм и Мафэ, къыдэкIыщт. 
Республикищым ялъэпкъ 
гъэзетхэмкIэ тизэдэлэ жьэ-
ныгъэ тапэкIи дгъэпытэщт 
ыкIи лъыдгъэкIотэщт. 

Тызэрыгушхорэмэ ащыщ 
«Адыгэ макъэм» исайт 
IэкIыбым щыпсэурэ тилъэп-
къэгъухэр зэрэлъы плъэ-
хэрэр, ащ ишIуагъэкIэ Ады-
геим щыхъурэ-щышIэрэм 
фэгъэхьыгъэ къэбархэм 
ахэр ащыгъуазэх. Лъэпкъ 
гъэзетым исайт культурнэ 
зэпхыныгъэм илъэмыдж 
пытэу хэкум исхэмрэ 
IэкIыбым щыIэ тилъэпкъэ-
гъухэмрэ афэхъугъ. «Адыгэ 
макъэм» ащ фэдэу къэрал-
хэм азфагу илъ гъунэпкъэ 
пчъагъэхэр зэIуихыгъ, тыдрэ 
чIыпIи щыпсэурэ тилъэпкъэ-
гъухэр хэкум пэблагъэ 
фишIыгъэх.

ТЭУ  Замир.

ЦIыф лъэпкъыбэ дахэу 
зыщызэдэпсэурэ Адыгеим 
ныдэлъфыбзэ пэпчъ мэ-
хьанэ щыраты. Сыда пIомэ 
цIыфыр цIыфым фэзы-
щэрэр, езыгъэшIурэр, хэти 
игугъэ-гупшысэхэр къыриIо-
тыкIынхэмкIэ анахь ама-
лышIоу иIэр ыбз ары. 

Ныдэлъфыбзэм икъэухъу-
мэн кIэлэцIыкIу IыгъыпIэм 
къыщежьэ. Тыбзи тIулъын, 
тихабзи тхэлъын фае адыгэ 
лъэпкъыр псэуным пае.

Непэрэ мафэм адыгаб-
зэкIэ гущыIэхэрэм япчъагъэ 
нахь макIэ мэхъу. Мы 
гумэкIыгъор дэгъэзыжьы-
гъэным пае республикэм ит 
гурыт еджапIэхэм ыкIи 
кIэлэцIыкIу IыгъыпIэхэм фе-
деральнэ къэралыгъо шап-
хъэхэм адиштэу ныдэлъфы-
бзэр нахь игъэкIотыгъэу 
ащы зэрагъашIэ хъугъэ. 
Мыекъуапэ дэт кIэлэцIыкIу 
IыгъыпIэу №38-м икIэлэпIоу 
Нэгъой Азэ проектэу «Бзэр - 
лъэпкъым ылъапс» зы-
фиIорэм дэлажьэ. 

- Сабыим иуахътэ нахьыбэу 
зыщигъакIорэр кIэлэцIыкIу 
IыгъыпIэр ары, - къеIуатэ 
Азэ. - КъыткIэхъухьэрэ лIэуж-
хэм яныдэлъфыбзэ, ятари-
хъ, якультурэ ашIэным ты-
наIэ тет. Проектэу «Бзэр - 
лъэпкъым ылъапс» зыфи-
Iорэр кIэлэцIыкIухэм зэ ра-  
шIогъэшIэгъоныщт шапхъэм 
илъэу зэхэдгъэуцуагъ. ШIы-
кIэ зэфэшъхьафхэр дгъэ-
федэзэ адыгабзэм идесэхэр 
гъэшIэгъонэу зэхэтэщэх, са-
быйхэм сурэт нэрылъэ-

гъухэмкIэ гущыIэхэр нахь дэ-
гъоу зэрагъашIэ. Адыгаб-
зэкIэ тыздэгущыIэрэ кIэлэ-
цIыкIухэм нахьыбэрэмкIэ 
урысыбзэкIэ джэуап къа-
тыжьы, ащ пае гущыIэ 
зырызэу адыгабзэр зэтэгъа-
шIэ. IофшIэн гъэшIэгъонхэр, 
гъэцэкIэн зэфэшъхьафхэр, 
адыгэ пшысэхэм якъэгъэ-
лъэгъонхэр, зэнэкъокъухэр, 
джэгукIэхэр бэу зэхэтэщэх. 

Лъэхъанэу тызхэтым къыз-
дихьырэ зэхъокIыныгъэхэм 
ялъытыгъэу Нэгъой Азэ иIо-
фшIэн егъэпсы, джэгукIэ 
гъэшIэгъонхэр адыгабзэкIэ 
афызэхещэ. Пшъэрылъ 
шъхьаIэу кIэлэпIум зыфи-
гъэуцужьырэр ныдэлъфыб-
зэм кIэлэцIыкIухэр рыгу-
щыIэнхэ алъэкIыныр ары. 
ДжэгукIэхэу «Хьамлащэ», 
«ПэIокIадз», «ЧэрмэчэцI», 
«Шыу», «КъашIэлъ, сыд 
зыщыщыр?», нэмыкIхэри 
кIэлэцIыкIухэм ашIогъэшIэ-
гъоных. Джащ фэдэу ишIуа-
гъэ къакIоу ыгъэфедэрэмэ 
ащыщ адыгэ орэдхэм язэ-
гъэшIэн.

- Ныдэлъфыбзэр лъэпкъ 
пэпчъ ыпс, итамыгъ. Тины-
дэлъфыбзэ тэмабгъу, кIо-
чIэшху. Дахэу щыIэр зэкIэ 
епIолIэн плъэкIыщт. Тыбзэ 
гущыIэ щэрыохэмкIэ бай, да-
хэ. Ар къызIэкIэхьащтыр зыб-
зэ Iоф дэзышIэу, шIу зылъэ-
гъоу, илъэпкъ уасэ фэзы-
шIырэр ары. Ащ пае тины-
дэлъфыбзэ дэгъоу зэряд- 
гъэ шIэщтым тыпылъ, - хе-
гъэунэфыкIы Азэ.

Мыщ дэжьым къыхэ гъэ-

щы гъэн фаер бзэ лые 
зэрэщымыIэр ары. ЦIыф 
лъэпкъ пэпчъкIэ иныдэлъ-
фыбзэ - ибаиныгъэ шъхьаI. 
«Жэр шъхьэм илIыкIу» аIо 
адыгэмэ. Ар къеушыхьаты 
культурэ дахэу тиIэм. Бзэр 
щэIэфэ лъэпкъыр псэущт 
ыкIи икультурэ щыIэщт. 
Хэтрэ цIыф лъэпкъи ежь ыб-
зэрэ ихабзэрэ егъашIох, къе-
ухъумэх, къегъэгъунэх. Лъэп-
къыр зыгъэпсэурэр бзэр 
ары. 

КIэлэцIыкIу IыгъыпIэм ипа-
щэу Татьяна Поломарчук 
къызэриIуагъэмкIэ, сыд фэ-
дэ Iофтхьабзэ кIэлэпIухэм 
рахьыжьагъэми, адыре-
гъаш  тэ.

- Бзэ пIумылъэу угупшысэн 
плъэкIыщтэп. Арышъ, бзэм-
рэ гупшысэмрэ пытэу зэпхы-
гъэх. КIэлэцIыкIум апэ ины-
дэлъфыбзэ дэгъоу рыгу-
щыIэшъун фае, нэмыкIыбзэ 
къыгурыIоным пае. Проектэу 
«Бзэр - лъэпкъым ылъапс» 
зыфиIорэм тыкъыщымыу-
цоу ныдэлъфыбзэм хэхъо-
ныгъэ ышIыным тапэкIи 
тыдэлэжьэщт, - къыIуагъ Та-
тьяна Поломарчук.

ГущыIэр кIочIэшху. Зэпый-
хэр зэрегъэшIух, зэшIухэр 
зэпый ешIых, заохэр къыре-
гъажьэ, мамырныгъэр дуна-
им тырегъэлъы, зэкъошны-
гъэр егъэпытэ, сымаджэр 
ылъэ тырегъэуцожьы. ЦIы-
фым шIошъхъуныгъэ къыре-
ты, неущырэ мафэр лъе-
гъэкIуатэ. 

ЛЪЭПШЪЫКЪО  Фатим.
Сурэтым:  Iэшъынэ  Аслъан.

Лъэпкъым
ылъапс

Лъэпкъ мащIэхэм я бзэхэр кIуэ пэтми 
дэхуэха зэрыхъур хьэкъыу зыхыдощIэ. 
ИпэIуэкIэ, анэдэлъхубзэм иримыпсалъэр 
закъуэтIакъуэ дыдэу щытамэ, иджы абы 
 къабзэу ирипсалъэ сабийхэр зэрымащIэм 
куэдым урегъэгупсыс. 

Шэчыншэу, бзэр хъумэнымкIэ къа-
лэнышхуэ зи пщэ къыдэхуэр лъэпкъыб-
зэхэмкIэ егъэджакIуэхэращ. Ауэ ахэр 
зыпэщIэт гугъуехьыр абыхэм я закъуэкIэ 
къызэнэкIа хъунукъым. Унагъуэм зыщри-
мыпсалъэ бзэм япэу цIыкIухэр щыпэщIэхуэ 
хъуащ еджапIэм. Мыбдеж егъэджакIуэм и 
Iуэху бгъэдыхьэкIэм куэдкIэ елъытащ са-
бийм бзэр фIыуэ илъагъужыныр, абы зыIэ-
пишэныр. ГурыфIыгъуэр сыт: лъэпкъыб-
зэм пщIэ хуэзыщI егъэджакIуэ щыпкъэхэр 
къызэрытхэтращ. Абыхэм ящыщщ адыгэб-
зэмкIэ егъэджакIуэ гумызагъэ, Черкесск 
къалэм дэт курыт еджапIэ №11-м щылажьэ 
ХъытIу ХьэIишэт. 

Пэжщ, ар япэщIыкIэ тхыдэмкIэ егъэ-
джакIуэущ зэрылэжьар. 2012 гъэм абы пIа-
лъэкIэ адыгэбзэр яригъэджын щIидзати, 
иужькIэ IэщIыб хуэщIыжакъым. Мис, абы 
лъандэрэ сабийхэр адыгэбзэм дригъэ-
хьэхыным Iэмал зэхуэмыдэхэр къыхуи-
гупсысурэ къогъуэгурыкIуэ. ЕхъулIэныгъэ 
нэхъыщхьэхэм хелъытэ бзэр зымыцIыхуу 
еджапIэм къыщIэтIысхьа сабийр абы 
ирипсалъэ ищIыныр.

Нэгъабэ лъэпкъыбзэхэм ятеухуауэ екIуэ-
кIа «Илъэсым и егъэджакIуэ» къалэ зэпе-
уэм ХьэIишэт 2-нэ увыпIэр къыщихьащ. 
Иджыблагъэ, лъэпкъыбзэр хъумэным 
хэлъхьэныгъэу хуищIым папщIэ, КъШР-м и 
Парламентым и Президиумым и щIыхь 
тхылъыр къыхуагъафэщащ. Нобэ ди 
псэлъэгъущ ХЪЫТIУ ХьэIишэт.

- Сабийр анэдэлъхубзэм дегъэхьэхыныр 
унагъуэра, хьэмэрэ еджапIэра зи къалэн нэ-
хъыщхьэу къэплъытэр?

- Унагъуэращ! Куэд елъытащ унагъуэм бзэм 
хуиIэ бгъэдыхьэкIэм. Сабийм и анэдэлъхуб-
зэр ищIэу еджапIэм къыщIэтIысхьэмэ, адэкIэ 
программэм тыншу дэхъунущ, Iурылъ бзэм 
нэхъри зригъэужьыфынущ. ЕджапIэм бзэм 
щыхухах сыхьэт бжыгъэмкIэ ар шэрыуэу еб-
гъэщIэныр хьэлъэщ. Ауэ, пэжщ, дебгъэ -
хьэхыфынущ, бзэм и гур къыхуэбгъэу шы-
фынущ. СиIэщ еджакIуэ куэд бзэр ямыщIэу, 
ауэ зэрагъэщIэным хущIэкъуу, егугъупэу. Шэч 
хэлъкъым, апхуэдэм а гурылъ къабзэр 
 къазэрыдэхъунум. Япэ классым къыпхуэкIуа, 
лъэпкъыбзэм щыщу зы псалъэ зымыщIэ са-
бийр пIалъэ кIэщIкIэ адыгэбзэкIэ псалъэу 
зэхэпхыныр гухэхъуэщ. Абы нэхъри къару 
къызет, ауэ сытми си лэжьыгъэм сызэ-
рыпэрымытыр, лъэпкъым сызэрыхуэщхьэпэр 
наIуэ сщещI.

- Мы зэманыр къапщтэмэ, еджакIуэхэм 
бзэр зэращIэр, къызэрагъэсэбэпыр къызэ-
рыпщыхъур сыт хуэдэу? Лэжьэн зэрыщIэб-
дзэрэ илъэс 12 хъуагъэххэщи, а пIалъэм 
 къриубыдэу сыт хуэдэ зэхъуэкIыныгъэхэр 
лэжьыгъэм хэплъагъуэ хъуа?

- Бзэр зыщIэу еджапIэм къыщIэтIысхьэр 
мащIэ дыдэщ. ЗэрызгъэунэхуамкIи, илъэс 
къэс Iуэхур йокIакIуэ. Къапщтэмэ, 1-нэ 
классым щегъэжьауэ 11-нэм нэс дерсхэр 
щызотри, япэ классым нэрыбгэ 20 хъууэ 
анэдэлъхубзэм къакIуэмэ, абы щыщу бзэр 
зыщIэр зытIущщ. ФIыуэ зыщIэр зырызыххэщ. 
А бжыгъэм илъэс къэс нэрылъагъуу хощI.

- Бзэр ирагъэджыну хуэмейуэ адэ-анэхэм 

лъэIу тхылъ еджапIэм къыщIалъхьэрэ 
иджыри? ЗэманкIэ узэIэбэкIыжмэ, апхуэдэ 
мыхъумыщIагъэ куэд къэхъуу щытащ...

- Пэжыр жыпIэмэ, абы и лъэныкъуэкIэ 
дызытегузэвыхьын ди еджапIэм щыIэкъым - 
апхуэдэ адэ-анэм къахэкIакъым. Уеблэмэ 
лъэпкъитIым щыщ зэщхьэгъусэхэр я сабийм 
адыгэбзэкIэ емыпсалъэми, «дыхуейщ бзэр 
ищIэну» жаIэу къэзыгъакIуэхэри яхэтщ. 
Езыхэр унагъуэм зэрыщемыпсэлъэфыр къы-
хагъэщу, абыкIэ егъэджакIуэм и дзыхь къра-
гъэзу аращ.

- АдыгэбзэмкIэ егъэджакIуэхэр сыт хуэдэ 
гугъуехь нэхъ фызыпэщIэхуэр? Сыт хуэдэ 
программэ фызэрылажьэр? Къуажэхэмрэ 
къалэхэмрэ абыкIэ зэщхьэщыкIрэ? Тхылъ-
хэмкIэ дауэ фыхъурэ?

- Псом я щхьэр сабийхэм бзэр ямыщIэххэу 
къызэрытхуэкIуэращ. Унагъуэм деж сабийм 
анэдэлъхубзэр щызэхихми, сабий гъэсапIэм 
зэрыкIуэу ар щыIэщIэхужыр нэхъыбэщ. 

Къыхэгъэщыпхъэщ, тхылъхэм къинэмыщIа-
уэ, дерсыр гурыIуэгъуэ зыщI пособиехэр ди 
бзэкIэ куэду зэрыщымыIэр, ар ди лэжьыгъэр 
къэзылъахъэхэм ящыщщ. УрысыбзэкIэ ягъэ-
хьэзыра сурэт теплъэгъуэхэр адыгэбзэкIэ 
къыщыдгъэсэбэпыр нэхъыбэщ. Бзэр джы-
нымкIэ нэгъуэщI гуныкъуэгъуэ диIэкъым, 
адыгэбзэм хухэха сыхьэт бжыгъэм кIэрамыу-
ду тыншу дролажьэ. Пэжщ, къуажэми къалэ-
ми зэрыщылажьэ программэр зэхуэдэщ. 
 Къалэм дэсхэм ар хуабжьу къыдохьэлъэкI, 
сыту жыпIэмэ, ар зытегъэпсыхьар бзэр фIыуэ 
зыгъэшэрыуэ сабийхэращ. УрысыбзэкIэ зэд-
дзэкIыжурэ ди Iуэхур догъэкIуатэ. 

ТхылъхэмкIэ тIуэтэжащ. ИлъэситIкIэ узэ-
IэбэкIыжмэ, тхылъыщIэхэр къыдатауэ, псом-
кIи дызэхурокъу. Абы ит лэжьыгъэхэри нэхъ 
тыншщ, ипэкIэ диIа тхылъхэм елъытауэ. 

- Сыт хуэдэ Iэмалхэр къэбгъэсэбэпрэ, са-
бийхэр бзэм дебгъэхьэхын папщIэ?

- Сабийм дерс «гъущэ» дебгъэкIуэкIкIэ, 
бзэм дебгъэхьэхыфынукъым. Си къалэн 
нэхъы щхьэу солъытэ сабийм бзэр фIыуэ 
егъэлъа гъуныр. Тхылъхэри Iэмал имыIэу къы-
догъэсэбэп, ауэ бгъэпсэлъэн папщIэ, ари 

 мащIэщ. Мы зэманым 
 интернетыр ди дэIэпы- 
 къуэ гъущ. ЩыIэщ компью-
тер джэгукIэм иту, адыгэбзэкIэ щIа теплъэ-
гъуэхэр, мультфильмхэр нэхъыбэу дунейм 
къытохьэ. Дгъуэтыр дерсхэм къыщыдо-
гъэсэбэп. Псалъэм и жыIэгъуэкIэ, мультфи-
льмым и зы теплъэгъуэ деплъмэ, ар зэпкъры-
дохыж, урысыбзэкIэ ягурызогъаIуэ, итIанэ 
 зэхаха адыгэбзэм щыщ езыхэм къызэрыз-
жаIэжынум хуэдэу упщIэхэр язот. 

Адыгэ джэгукIэхэр классым щыдогъэкIуэкI 
щIэх-щIэхыурэ. АбыкIэ нэхъ цIыкIухэращ къы-
зэщIэдубыдэр. Класс нэхъыжьхэм щеджэхэм 
тхыдэр нэхъ ятызогъащIэ. ГъэщIэгъуэнщ, ауэ, 
бзэр ямыщIэми, ди сабийхэр лъэпкъыпсэ-хэ-
купсэу къотэджхэ. Абыхэм бзэр зэраIуры-
мылъыр зи ягъэр анэ-адэхэращ: епсэлъа-
къым, ирагъэщIакъым, IэщIагъэхуащ. 

ЕджакIуэ нэхъыжьхэм яфIэгъэщIэгъуэнщ 
ди тхыдэр, лъэпкъ фащэр, къафэр, хъы-
барыжьхэр. Мис ахэр тегъэщIапIэ сщIыурэ, 
адыгэбзэкIэ къызэрызгъэпсэлъэным сы-
пылъщ.

- ЗэрысщIэмкIэ, адыгэбзэмкIэ щебгъа-
джэ классым музей цIыкIуи хэтщ.

- АтIэ. Ар лъэпкъхэм я музейщ. Ауэ адыгэхэм 
я хьэпшып куэди щIэлъщ. Мис ахэр куэдрэ 
дерсхэм къыщыдогъэсэбэп. Узытепсэлъы-
хьыр сабийм щебгъэлъагъукIэ, ар нэхъ щIэхыу 
игу иреубыдэ.

- Лъэпкъыбзэхэм хуэгъэзауэ ирагъэкIуэкI 
зэхьэзэхуэхэм, зыкъэгъэлъэгъуэныгъэхэм 
уи еджакIуэхэр хыхьэрэ? КъинэмыщIауэ, 
ОГЭ-м деж анэдэлъхубзэр къыхэзых щыIэ?

- Къалэм щрагъэкIуэкI зэхьэзэхуэхэм, олим-
пиадэхэм си сабийхэр Iэмал имыIэу хэтщ. 
Апхуэдэ Iуэхухэри бзэм зегъэужьынымкIэ 
 хуабжьу щхьэпэу къызолъытэ. Псалъэм пап-
щIэ, си еджакIуэ Куэбл Элинэ усэ къеджэным-
кIэ илъэситI хъуауэ къалэм япэ увыпIэр къы-
щехь. Олимпиадэм мы гъэм адыгэбзэмкIэ 
нэрыбги 7 кIуати, 5-м увыпIэфIхэр къахьащ. 

ОГЭ-м папщIэ лъэпкъыбзэр къызэры-
хэпхыфыр хуабжьу Iуэху хьэлэмэту, бзэр хъу-
мэнымкIэ щхьэпэу щытащ. Си еджакIуэ 
куэдым ар яфIэфIу къыхахырт, ехъулIэны-
гъэкIи ятырт. Адэ-анэхэми нэхъ гулъытэ 
 хуащIырт я быным лъэпкъыбзэр нэхъ зэхра-
гъэщIэным. Ауэ, ди жагъуэ зэрыхъущи, мы 
гъэм лъэпкъыбзэхэр хагъэхьакъым экзамен 
зэрыпт хъунухэм. 

- Бзэр сабийхэм нэхъыфIу ебгъэщIэн пап-
щIэ, сыт хуэдэ бгъэдыхьэкIэ щыIэн хуей 
еджапIэхэм? 

- Къалэм щылажьэ егъэджакIуэхэм ди 
зэхуэдэ гукъеуэщ бзэр зыщIэхэмрэ зы-
мыщIэхэмрэ программэ щхьэхуэ зэрамыIэр, 
ахэр зэхэгъэщхьэхукIауэ щытын зэрыхуейр. 
Пхузэдэгъэхъуркъым. НэхъыфIу бзэр зыщIэ-
фынухэри, адрейхэм къагурыдгъэIуэху, къы-
кIэроху. Нобэ тхылъхэр ирикъуу дгъуэтами, 
абыхэм ярыт лэжьыгъэхэр нэхъыбэм къо-
хьэлъэкI. КъинэмыщIауэ, сабий литературэу 
диIэр мащIэщ. А интернет дыдэми адыгэб-
зэкIэ ибгъуатэр куэд хъуркъым. 

Иджыри зэ къытызогъазэри, адэ-анэхэм 
куэд дыдэ елъытащ. «Адыгэбзэм жыжьэ 
 уихьынукъым», - жызыIэхэмрэ «Дыадыгэщи, 
сабийм лъэпкъыбзэр ищIапхъэщ, тхуегъа-
щIэ», - жызыIэхэмрэ я Iуэху бгъэдыхьэкIэр 
зэхуэдэ хъуну?..

- Упсэу, ХьэIишэт. ФIыщIэ пхузощI бзэм 
теухуауэ щIэблэм узэрелIалIэм папщIэ.

Епсэлъар 
БОРЭНЫКЪУЭ  Мадинэщ.

Уи гур къыщыхуэбгъэушкIэ…
Черкесск къалэм дэт курыт 

еджапIэ №6-м, Лъэпкъыбзэхэр 
хъумэным и махуэм ипкъ иту, 
адыгэбзэмкIэ усэ къеджэным-
кIэ къалэдэс ныбжьыщIэхэр 
щызэпеуащ.

Усыгъэрэ макъамэкIэ зэхэухуэ-
науэ «Унагъуэм и илъэсым» къы-
зэрагъэпэща зэхыхьэ щхьэпэр 
унагъуэ лъапIэныгъэхэм, зэIыхь-
лыхэм яку дэлъ зэхущытыкIэ да-
хэмрэ гуапагъэмрэ хуэгъэпсат. 
Пшыхьыр зэрекIуэкIар адыгэб-
зэщ. Гуапэщ къалэ курыт еджа-
пIэхэм дежкIэ мытынш а Iуэхум 
зэрытегушхуар. Адыгэ фащэкIэ 
хуэпа, адыгэ щэн зыдэплъагъу, 
адыгэбзэкIэ зэпсалъэ ныб-
жьыщIэ цIыкIухэм уахэплъэну 
гухэхъуэт. Лъэпкъым дежкIэ 
насып псом я щхьэщ щIэблэ 
узыншэ, и анэдэлъхубзэ зыIу-
рылъ къыщIэхъуэныр, абы 
елъытауэ адрей ехъулIэныгъэ 
псори гуэдзэнщ. Ар щымыIэмэ, 
лъэпкъым сыт фIагъ бгъэдэлъ-
ми, псэншэщ. 

Курыт еджапIэм щIэс ныб-
жьыщIэ цIыкIухэм пшыхьыр 
къызэIуахри, «Унагъуэм и илъэ-
сым» и мыхьэнэм, унагъуэм 
цIыхум къыхилъхьэ къарум 
щытепсэлъыхьащ.

НыбжьыщIэ цIыкIухэм я 
зэфIэкIыр къапщытащ: «Адыгэ 
Хасэ – Шэрджэс Парламент» 
лъэпкъ жылагъуэ зэгухьэныгъэм 
и тхьэмадэ, ДАХ-м и вице-прези-
дент, КъШР-м и ЦIыхубэ ЗэIу-
щIэм (Парламентым) и депутат 
Аслъэн Алий, Черкесск къалэ 
мэрием егъэджэныгъэмкIэ и 
 къудамэм и IэщIагъэрылажьэ 
нэхъыщхьэ Агырбэ Хъаджэт, ме-
тодист Ахбэ Зое, «Черкес хэку» 
газетым и редактор нэхъыщхьэ 
Абидокъуэ Люсанэ, усакIуэ, «Ар-
хъыз-24» каналым и лэжьакIуэ 
Чэнджэщауэ Артур, Акъ Мухьэр-
бэч и цIэр зезыхьэ адыгэ драмэ 
театрым и артист Мамыжь Хьэз-
рэт сымэ.

Къызэхуэсахэм фIэхъус пса-
лъэ гуапэкIэ захуигъэзащ курыт 
еджапIэ №6-м и унафэщI Кли-
менкэ Галинэ. 

- Сэ икъукIэ сфIэфIщ анэ-
дэлъхубзэкIэ зэхыхьэхэр ди 
еджапIэм щащIкIэ. Ди къалэн 
нэхъыщхьэр къыдэкIуэтей щIэ-
блэм дадэIэпыкъуурэ щхьэж и 
анэбзэр едгъэхъумэнырщ, ар 
 къабзэу Iурылъу къэдгъэхъу-
нырщ. Фи бзэр фэ фIыуэ фы-
мылъагъумэ, фымыхъумэмэ, 
нэгъуэщI лъэпкъым щыщхэм 
 ялъагъунукъым, яхуэджыну-
къым, нэсу зыхащIэфынукъым. 
ЛъапIэныгъэ нэхъыщхьэхэм 
ящыщ анэдэлъхубзэр фхъумэну 
фыкъыхузоджэ, - захуигъэзащ 

абы ныбжьыщIэхэм.
Япэу утыку кърашар пэщIэдзэ 

классхэм щIэс ныбжьыщIэ 
цIыкIу хэращ. Пэжым ухуеймэ, 
сеплъ пэтми защызгъэнщIыртэ-
къым абыхэм. Нобэ дызыхэплъэ 
сабийхэм лъэкIыныгъэу яIэнум-
рэ IэщIагъэу къыхахынумрэ зы-
ми ищIэркъым, ауэ гузавэу, 
къыфIэIуэхуу мыпхуэдэ Iуэху да-
хэм хэт ныбжьыщIэм и гъэсэны-
гъэм ар зэрыхуэщхьэпэнур шэч 
къы зытумыхьэжынщ. Псом хуэ-
мы дэу ситхьэкъуащ япэ классым 
щIэс Щауэ Зарэ, а цIыкIур теп-
лъа фIэ къудейтэкъым, атIэ 
адыгэ фащэ екIупскIэ хуэпат, 
абы хуэфащэуи зиIыгът, а са-
бийм хэлъ щыпкъагъымрэ Iэдэ-
багъымрэ уемыхъуэпсэнкIэ Iэ-
мал имыIэу. 

НыбжьыщIэ цIыкIухэм пшы-
хьым щагъэлъэгъуащ унагъуэм 
теухуа теплъэгъуи. Абы къыще-
джащ адыгэ усакIуэхэм я Iэда-
къэщIэкI къыхэхахэм, уеблэмэ 
езыхэм зэхалъхьэжа усэ къе-
джаи яхэтащ.

Си щхьэкIэ сфIэгъэщIэгъуэн 
хъуам и гугъу сщIынут. А зэпеуэм 
хэта цIыху 17-м щыщу (8-р 
пэщIэдзэ классым, 7-р класс нэ-
хъыжьхэм щеджэу), класс нэ-
хъыщIэм щIэсхэм я бзэр 
анэдэлъхубзэм нэхъ хуэкъутауэ, 
нэхъ къабзэу псалъэу къысщы-
хъуащ. Абы къикIращи, бзэм и 
къарур къызэрогъуэтыж, лъаб-
жьэм зеубгъу. Ар зи фIыгъэр 
адэ-анэм я закъуэу жытIэмэ, 
пцIы хъунущ, дауи. Дэ зыхуэд-
гъазэри депсэлъащ илъэс 30-м 
щIигъуауэ адыгэбзэмкIэ езыгъа-
джэ, мы зэхыхьэ гуапэр къызэзы-
гъэпэща Щауэ Марьянэ. Абы 
къызэрыджиIамкIэ, къалэ курыт 
еджапIэ псоми хуэдэу, мыбы 
екIуалIэхэм адыгэбзэр мащIэ 
дыдэу фIэкIа зыIурымылъ яхэтщ, 
ауэ Марьянэ ахэр хуэмурэ я 
анэдэлъхубзэм дрегъэхьэх, хаб-
зэм и дахагъэр ярегъэлъагъу, 
яхелъхьэ. Абы и щыхьэт нахуэщ 
мы зэхыхьэр. Мы махуэм Щауэ 
Марьяни курыт еджапIэ №11-м 
адыгэбзэмкIэ щезыгъаджэ 
ХъытIу ХьэIишэти хуагъэфэщащ 
Парламентым и Президиумым и 
ЩIыхь тхылъ. 

КъэпщытакIуэ гупым я къа-
лэныр тыншу щымытами, ахэр 
зэчэнджэща, ягъэува бжыгъэхэр 
зэхалъхьэжа иужь, псоми ефIэ-
кIыу усэ къеджахэмрэ ахэр езы-
гъаджэ, зыгъасэ егъэджакIуэ-
хэмрэ КъШР-м и Адыгэ Хасэм и 
щIыхь тхылъкIэ, депутат Хъуп-
сырокъуэ Алий къыбгъэдэкIа са-
угъэтхэмкIэ къыхагъэщащ, 
ягъэлъэпIащ.

«Бзэр тIэщIэкIмэ, дылъэпкъ-
къым», - жиIэгъащ усакIуэ Бе-
щтокъуэ Хьэбас. ГъащIэм хуэдэу 
Iэрыхьэ-IэрыкI бзэр щIэблэ къыт-
щIэхъуэм яIурытлъхьэну зыщы-
двмыгъэгъупщэ, девмыгъэ-
пэгэкI. Лъэпкъым и гъащIэмрэ 
анэдэлъхубзэмрэ зыкIэщIэпч 
мыхъуну Iуэхугъуэщ!

ЩОМАХУЭ  Залинэ.

Усыгъэрэ макъамэкIэ зэхэухуэна пшыхь

ЖЫЛАСЭ Заурбэч

Анэдэлъхубзэм и щытыкIэмкIэ жэуап дохь

Нэхъри дызэкъуэзыгъэувэ щхьэусыгъуэ дахэ

Гумрэ псэмрэ 
зэщIэзыIэтэт

Куэд щIауэ согупсыс

КъБР

Къэбэрдей-Балъкъэр къэрал уни-
верситетым Бжыгъэ технологиехэм-
рэ зэхэщIыкI IэрыщIымкIэ и инс-
титутым и магистратурэм щIэс Шэ-
шэн Лацэ зэхигъэуващ адыгэб-
зэр тыншу яджынымкIэ «Псалъэ» 
зы фIища сайтыр. Ар иджыбла-
гъэ абы утыку къыщрихьащ Кав-
каз Ищхъэрэм и щIэныгъэлI ныб-
жьыщIэхэм я проектхэр щагъэлъэ-
гъуа XVIII зэхыхьэм. Хъыджэбзым 
упщIэ зыбжанэкIэ зыхуэдгъэзащ 
Iуэхум елэжьын хуей щIэхъуам, ар 
къызэригупсысам теухуауэ.

- МЫ ПРОЕКТЫМ хуэдэ диIэн 
зэры хуейм  илъэс куэд щIауэ согуп-
сыс - япэ курсым адыгэбзэм и зэхэ-
лъыкIэмрэ ар нэгъуэщIхэм къа-
зэрыщхьэщыкIымрэ дагъэджын щы-
щIадзам щегъэжьауэ. Ауэ абы щы-
гъуэм а Iуэхум хэсщIыкIыр мащIэти, 
еплIанэ курсым и кIэм лэжьыгъэм 
иужь сихьауэ аращ. Адыгэбзэмрэ 
лъэпкъ Iуэхухэмрэ сыдригъэхьэхащ 
си адэм: ар хэкури ди лъэпкъри фIыуэ 
зылъагъущ, адыгэбзэкIэ фIэкIаи 
къызэпсалъэртэкъым. Къапщтэмэ, 
аращ си бзэм хузиIэ лъагъуныгъэр 
къысхэзылъхьар. Апхуэдэуи си гу-
къэкIыж нэхъыфIхэм ящыщщ щэбэт 
къэс папэ и гъусэу дытIысурэ, «Адыгэ 
псалъэ» газетым къытехуэ пса-
лъэзэблэдзыр тщIыжу зэрыщытар.

- Сайтыр дауэ зэхэт, сыт нэхъыбэу 
зы тещIыхьар, Лацэ?

- Ар зэхэгъэувэныр иджыри и кIэм  
нэсыпакъым. Абдеж адыгэбзэ зы-
мыщIэхэм е мащIэ дыдэу фIэкIа 
къэзымыгъэсэбэпыфхэм зыщыща-
гъэгъуэзэфынущ къэпсэлъыкIэми 
тхы кIэми. УпщIэхэр, дерсхэр джэгу-
кIэ жыпхъэм иту щытынущ, апхуэдэ 

Тхыдэ жыжьэм тещIыхьа бзэщIэныгъэм ды-
лъэ мыIэс ипэ къыхэдгъэщынщи, адыгэхэр нэ-
гъуэщI лъэпкъхэми ядэгъуэгурыкIуащ, арщ-
хьэкIэ ахэр абхъаз-абазэхэм хуэдэу гъунэгъу 
къытхуэхъуфакъым. 

АПХУЭДЭУ ижькIэрэ дызэрызэхущытыр къы-
зыхэкIар гъунэгъуу дызэрыпсэуа къудейр ара-
къым, атIэ, илъэс мин блэкIахэм я деж къыще-
гъэжьауэ зы лъабжьэ зэрызэдиIарщ. Зэкъуэп-
сэгъухэр ди хабзэкIи зэхэтыкIэкIи дызэгъунэ-
гъущ, ди гупсысэкIэми дуней тетыкIэми зэщхь 
куэд хэлъщ. 

Филологие щIэныгъэхэмкIэ доктор Абдокъуэ 
Iэуес “Фонетические и лексические парал лели 
абхазо-адыгских языков» и тхылъ купщIафIэм 
дыкъыщоджэ: «Абхъаз-адыгэхэм я бзэхэр зэ-
рызэблагъэр шэч къызытумыхьэжынщ. Абыхэм 
зэпэджэжыныгъэу дызыщрихьэлIэм я нэ-
хъыбэр, зэIэпаха къудей мыхъуу, ящыщ дэтхэнэ-
ми лъабжьэ щызиIэщ, зэрыщызэщхьри къы-
зэрыщыщIэтэджари нэрылъагъуу». 

Пэжщ, ижь-ижьыж лъандэрэ къызэрежьауэ, 
щIы налъэкIэрэ зэлъэIэс лъэпкъхэр гъащIэм и 
лъэ ныкъуэ IэджэхэмкIи зэдогуашэ: зым ижь ад-
рейм щIихуу, зым имыIэр адрейм и деж щигъуэ-
ту. 

Иужьрей лIэщIыгъуэхэми ди яку дэлъа зэпы-
щIэныгъэхэм яжь къащIихуащ, нэхъри теплъэ 

(КIэухыр. ПэщIэдзэр 1-нэ нап.)
КъБКъУ-м къекIуэлIахэм ДАХ-м и тхьэмадэ Сэхъурокъуэ 

Хьэутий къэблагъэ махуэщIымкIэ ехъуэхъуащ икIи фIыщIэ 
яхуищIащ Iуэрытхым хэтыну жэрдэм зэращIам папщIэ.

«Илъэс зыбжанэ хъуауэ едгъэкIуэкI мы Iуэхугъуэм нэ-
хъыщхьэу и лъабжьэм щIэлъыр ди бзэр, ди хабзэр зэрыт-
хъумэнырщ. Ди гуапэ зэрыхъущи, илъэс къэс яфIэфIу дик-
тантым къыхохьэ щIыпIэ куэдым щыпсэу ди лъэпкъэгъухэр. 
Къыхыхьэ цIыхухэм я бжыгъэр хохъуэ. Абы уримыгушхуэу 
къанэркъым. ЗэрыфщIэщи, Урысейм и Президентым и уна-
фэкIэ, 2024 гъэр Унагъуэм и илъэсу ягъэуващ. Абы ипкъ ит-
кIэ, дэри ди Iуэрытхым а Iуэхугъуэр лъабжьэ хуэтщIри, ди тхы-
гъэр адыгэ унагъуэм тедухуащ, къыхэтха текстми фIэщыгъэ 
хуэтщIари аращ. Ар Шэрджэс Алийрэ Хьэкъун Мухьэмэдрэ 
къыдагъэкIа «Адыгэхэмрэ абыхэм я хабзэхэмрэ» тхылъым 
къыхэтха пычыгъуэщ. Дунейм адыгэу тетым мы зэхыхьэм 
и фIыгъуэ куэд къыхудэкIуэну сыщогугъ. Бзэр мы кIуэ дмэ, 
лъэпкъри псэунщ!» – жиIащ Сэхъурокъуэм.

Лъэпкъ библиотекэм щекIуэкIа Iуэрытхым къыщызэхуэса-
хэм Къэбэрдей Адыгэ Хасэм и тхьэмадэ ХьэфIыцIэ Му хьэ-
мэд  фIэхъус яриха нэужь, къыхигъэщащ лъэпкъым деж-
кIэ  махуэм мыхьэнэшхуэ зэриIэр. «Къыпхуэмылъытэну 
инщ  икIи пщIэшхуэ зыпылъ Iуэхугъуэщ адыгэбзэ Iуэрытхым 
зэрылъэпкъыу дызэрыщызэхуэсыр. Ди гъусэу нобэ ар ят-
хынущ УФ-м и щIыналъэхэми, хамэщI щыпсэу ди къуэш-
ди  шыпхъухэми. «Си бзэ - си псэ, си дуней» зэпеуэр илъэс 
Iэджэ ипэкIэ Къэбэрдей Адыгэ Хасэм къыхилъхьэри, иужькIэ 
ДАХ-м диIыгъауэ щытащ, хуэмурэ абы зиубгъури, гъунэгъу 

хэгъэгухэми щекIуэкI хъуащ. Абы и пщэрылъ нэхъыщхьэхэм 
 ящыщт бзэм и Iуэхур утыку щIыныр. Нобэ екIуэкI Iуэрытхыр 
абы  кърикIуа жэрдэмщ, жытIэмэ, щыуагъэ хъуну къыщIэкIын-
къым. Тхыгъэр бзэр зэрахъумэ Iэмал гъуэзэджэщ. Абы иплъ-
хьэ псалъэмрэ гупсысэмрэ кIуэд яIэнукъым. Хуабжьу дыщо-
гугъ ди щIалэгъуалэм анэбзэм хуаIэ щытыкIэм фIы и лъэны-
къуэкIэ зрагъэужьыну, хуэфащэ гулъытэ хуащIу игъэ сэну», – 
жиIащ ХьэфIыцIэм.

КъБКъУ-м къыщызэхуэсахэм тхыгъэм къахуеджащ ЦIыпIы-
нэ Аслъэн и цIэр зезыхьэ Адыгэ щэнхабзэ центрым и унафэщI 
Езауэ Мадинэ, КъБКъМУ-м щызытхахэм - Шэджэм къалэм 
дэт, дерс щхьэхуэхэр куууэ щрагъэджу Дэбагъуэ Барэсбий и 
цIэр зезыхьэ курыт еджапIэ №1-м адыгэбзэмрэ литературэм-
кIэ и егъэджакIуэхэу Къармэ Мадинэрэ Тумэ Заретэрэ, 
Лъэпкъ библиотекэм щызытхахэм - Налшык къалэм дэт гим-
назие №4-м адыгэбзэмрэ литературэмкIэ и егъэджакIуэ 
 Къумахуэ Маринэ.

Анэдэлъхубзэм и пщIэр къэзыIэт сыт хуэдэ Iуэхугъуэ дахэ-
ми уримыгушхуэнкIэ Iэмал иIэкъым, псом хуэмыдэу лъэпкъ 
мащIэхэм я бзэр щытыкIэ гугъум зэритыр къыщыбгурыIуэм 
деж. Апхуэдэу щыт пэтми, Iуэрытхыр щекIуэкIа щIыпIэхэм 
щIалэгъуалэ хъарзынэ екIуэлIащ, анэбзэр иджыри Iэджэрэ 
зэрыщыIэнумкIэ фIэщхъуныгъэ къуату. Дыщогугъ жэрдэмыр 
къыщIыхалъхьа щхьэусыгъуэр мащIэ ищIу, бзэр гъащIэм лъэ 
быдэкIэ хэзыгъэт гузэхэщIэ узыншэхэр мы Iуэхугъуэ дахэм 
къыдэкIуэну.

ШУРДЫМ Динэ.
Сурэтхэр тезыхар КЪАРЕЙ Элинэщ.

Анэдэлъхубзэр сыт лъэ-
хъэни ялъытэ лъэпкъ 
хъугъу э фIыгъуэу. Анэбзэм  
хуэшэрыуэ, абыкIэ зи  гу-
п  сысэхэр нэгъэсауэ  къэ-
зыIуэтэф цIыхум и зэ хэ -
щIыкIыр нэхъ куущ, акъы-
лыр нэхъ жанщ, и дуней 
тетыкIэри нэхъ дахэщ. Ап-
хуэ дэхэращ бзэм и къа-
румрэ и IэфIагъымрэ псэ-
кIэ зыхэзыщIэфыр, къы зы-
хэкIа лъэпкъым и деж пщIэи 
нэмыси щызыгъуэтыфыр. 
Лъэпкъым бгъэдэлъ псэ-
купсэ къулеягъым щIэблэр 
ешэлIэнымкIэ, и хабзэр, 
тхыдэр фIэгъэщIэгъуэну  
зри гъэщIэнымкIэ, шэч хэ-
мылъу, мыхьэнэшхуэ иIэщ 
анэдэлъхубзэм. А псоми 
къыхэкIыу ар къалъытэ 
ку рыт школхэм щекIуэкI 
егъэджэныгъэ-гъэсэны-
гъэм и лъабжьэу, ауэ щы-
хъукIэ, ар зэрадж Iэмалхэр 
егъэфIэкIуэнри лъэпкъым 
къыпэщылъ Iуэхугъуэ нэхъ 
щхьэпэхэм ящыщщ. 

А Iуэхугъуэхэм гулъытэш-
хуэ зэрыхуащIыр нэрылъа-
гъуу, Аруан районым и курыт 
школхэм щрагъэкIуэкIащ 
Анэ дэлъхубзэмкIэ мазэ лэ-
жьыгъэ. Ар щIыналъэм хы-
хьэ жылэхэм дэт курыт школ-
хэм щаублащ Анэдэлъхуб-
зэр хъумэ ным и дунейпсо 
махуэм. Гъат хэпэм и пэщIэ-
дзэри къиу быду, еджапIэхэм 
мазэм нэскIэ щекIуэкIащ 
адыгэбзэмрэ литературэмкIэ 
дерс зэIухахэр, литературэ-
ма къа мэ зэIущIэхэр. Класс 
куэ дым къыдагъэкIащ блын  
газет гъэщIэгъуэнхэр, куп-
щIафIэхэр. Удэзыхьэхт еджа-
пIэхэм къыщызэрагъэпэща 
гъэлъэгъуэныгъэр. Газетхэм  
ибгъуэтэнут адыгэ тхыбзэм 
и тхыдэм епха тхыгъэ хэри, 
абы елэжь щIэныгъэлI хэм 
ятеухуа очеркхэри, ди анэ-
дэлъхубзэм и IэфIагъыр, 
лъэщагъыр, беягъыр къыз ы-
хэщ усэхэри, псалъэжьхэри, 
жыIэгъуэхэри. А лэжьыгъэ-
хэм къыкIэлъыкIуэу лъэпкъ 
тау рыхъхэм, адыгэбзэм 
къра гъэзэгъа нэгъуэщI псы-
сэ хэм щыгъуазэ хуащIащ 
класс нэхъыщIэхэм щIэс 

IэмалкIэ цIыхум нэхъ щIэхыу бзэр 
къы зэрищтэр, нэхъыбэ игу ириубы-
дэфу зэрыщытыр къэлъытауэ. Сэ 
мызэ-мытIэу щыхьэт сытехъуащ бзэр 
джынымкIэ мыпхуэдэ лэжьыгъэ гуэр-
хэр (гугъу демыхьу езыр-езыру зэра-
гъэщIэфын хуэдэу) цIыхум зэрамы-
гъуэтым къыхэкIыу, анэдэлъхубзэр 
IэщIыб яфIэхъужу. А Iуэхум уримыгу-
завэ хъунукъым икIи сыщогугъ «Пса-
лъэ» проектыр абы и хэкIыпIэхэм 
ящыщ зы хъуну.

- Псалъэхэр къыхэхынымкIэ, уп-
щIэ хэр зэхэгъэувэнымкIэ зыгуэр-
хэм уе чэн джэщрэ?

- Шэч хэмылъу. Мы Iуэхум ехьэлIауэ  
сыт и лъэныкъуэкIи чэнджэщэгъуу  
сиIэщ КъБКъУ-м адыгэбзэмкIэ и ка-
федрэм и егъэджакIуэ Къардэн  
Мусэдин. Абы дерсхэр зэрызэхагъэу-
вэм теухуауэ сыхьэт 60-м нэс къы-
зэщIиубыдэу езым игъэхьэзырахэр 
къызитауэ сыхоплъэ, икъукIэ фIы-
щIэшхуэ хузощI. Мыдрейуэ прог-
раммэм и теплъэ хъунумрэ сабийхэр 
егъэджэнымкIэ щыIэ жыпхъэхэмрэ 
сэ къызох литературэ зэхуэмыдэхэм, 
интернетым.

- ЩIэныгъэлI ныбжьыщIэхэм я 
проект хэр иджыблагъэ щагъэлъэ-
гъуа XVIII зэхыхьэм КъБР-м и Пар-
ламентым и депутатхэм уи лэжьы-
гъэм гулъытэ щыхуащIащ. 

- Пэжщ. Абыхэм си Iуэхур къызэ-
рыздаIыгъыр къыхагъэщащ, гу зы-
лъы тапхъэхэри къызжаIащ. Псом 
хуэмыдэу егъэджэныгъэм и Iэмал-
хэм нэхъ куууэ зыщызгъэгъуэзэну 
депу татхэм чэнджэщ къызатащ. Шэч 
хэмылъу, абы иужь ситынущ.

- Гъэлъэгъуэныгъэм «Социальнэ 
проект нэхъыфI» и Iыхьэм текIуэны-

гъэр къыщыпхуагъэфэщащ. АдэкIэ 
дауэ Iуэхум зебгъэужьыну? Сытхэр 
уи мурад?

- Сайтым адыгэбзэр зэрыщаджы-
ну тхыгъэхэм къищынэмыщIа, адыгэ 
псалъалъи къыщыбгъуэту сщIы-
ну си мурадщ. Псалъэхэмрэ пса-
лъэухахэмрэ макъкIэ зэрыIуми аб-
деж ущедэIуэфу щIыным иджыпсту 
иужь сихьащ. Дерсхэм я бжыгъэр 
зыхуэдизынур пыухыкIауэ схужыIэну-
къым, зэман-зэманкIэрэ щIэхэр хэд-
гъэхьэу, щIыдгъуу тщIынущ. АдэкIэ 
лэжьыгъэм и дизайныр нэхъ щIэщы-
гъуэу икIи тыншу зэхэгъэувэным се-
гупсысынущ, нэгъуэщI къалэн куэди 
зыхузогъэувыж. Ахэр псори хьэзыр 
 хъумэ, абы итыр инджылызыб-
зэкIи зэдзэкIауэ сщIыну си гугъэщ. 
 Нэ гъуэщIу жыпIэмэ, мурадхэр куэд 
 мэхъу.

Епсэлъар 
БАГЪЭТЫР Луизэщ. 

цIыкIухэр, адыгэ тхыдэм, ха-
бзэмрэ нэмысымрэ ятеу хуа 
теплъэгъуэ кIэщIхэр ягъэу-
ващ еджакIуэ нэхъыжь хэм. 
А лэжьыгъэ псори екIуэ-
кIащ адыгэбзэмрэ лите-
ратурэмрэ курыт школхэм 
щезыгъэджхэм я нэIэм щIэ-
ту, районым адыгэбзэм-
кIэ и методистхэм,  ИМЦ-м  
и IэщIагъэлIхэм зэраубзы-
хуам рэ Аруан районым егъэ-
джэныгъэмкIэ и IэнатIэм и 
пашэм нэхъапэIуэкIэ а Iуэ-
хум ехьэлIауэ къыдигъэкIа 
унафэмрэ тету. 

Мазэ лэжьыгъэм щрип-
лъэж  районпсо пшыхь 
иджыб лагъэ къыщызэра-
гъэпэщащ щIыналъэм. Еп-
лъы ныгъэ-зэпеуэ мардэм 
изагъэу екIуэкIа зэхуэсыр 
унэ тIыныгъэ зыбжанэу зэщ-
хьэщыхауэ щытащ: «Лъэпкъ 
къафэ», «Театр теплъэгъуэ-
хэр», «ЗэгурыIуэныгъэм, ма-
мырыгъэм я щIыналъэ», 
«Хабзэ». А Iуэхугъуэхэм яте-
щIыхьа лэжьыгъэфI уты-
ку кърахьащ районым и 
еджа пIэхэм екIуалIэ ныб-
жьыщIэхэм. Гумрэ псэмрэ 
зэщIэзыIэтэт, лъэр щIэзы-
гъэкIт Псыгуэнсу и еджапIэ 
№1-м, Нарткъалэ дэт курыт 
еджапIэ №5-м, Чёрная Речкэ 
дэт курыт школым я гъэсэн-
хэм ягъэзэщIа адыгэ къа-
фэхэр. Абы Iэгуауэ иныр хуа-

Iэтри, къыкIэлъыкIуэу уты-
кур хуит хуащIащ «адыгэм 
хэлъа хабзэ дахэм и тхьэгъу-
шыр жыжьэ щызыгъэIуа» 
ныб жьыщIэхэу Нарткъа-
лэ дэт лицеймрэ Псыкуэд 
дэт курыт школымрэ къикIа-
хэм. Абыхэм ягъэлъэгъуащ 
щауэишыж хабзэмрэ адыгэ 
Iэнэм щызекIуэ хабзэхэм 
ящы щу щхьэщIэлъэны-
къуэр зэракъутэ-зэрагуэ-
шым  рэ ятеухуа теплъэ гъуэ  
хьэлэмэтхэр. Макъамэ рэ 
усэу зэхэтт Нарткъалэ  дэт 
еджапIэ №2-м щыщ ныб-
жьыщIэхэм утыку ирахьа я 
лэжьыгъэ купщIафIэр. Ап-
хуэдэу ныбжьыщIэхэр екIуу 
тепсэлъыхьащ адыгэхэм ди 
хабзэ дахэхэм, ахэр езыхэм 
екIуу зэрызэрахьэфри нэры-
лъагъу ящIащ.

Пшыхьым жыджэру хэ-
тащ Нарткъалэ, Псыгуэн- 
су,  Джэрмэншык, Псынабэ,  
Псы куэд, Шэрэдж Ищхъэрэ, 
Дохъушыкъуей, Чёрная Реч-
кэ, нэгъуэщI жылэхэми щы-
лажьэ курыт школхэм я еджа-
кIуэхэр. Къызэхуэсахэр я 
макъ  жьгъырухэмкIэ къыда-
хьэхащ еджакIуэ цIыкIухэм. 
Ди анэдэлъхубзэм и IэфIа-
гъыр, дахагъыр абыхэм псэ-
кIэ зэрызыхащIэр къыща-
гъэлъэгъуэфащ ягъэзэщIа 
уэ рэдхэм, къызэджа усэхэм. 

КъэпщытакIуэ гупым хэ-

тащ Аруан район админист-
рацэм и Iэтащхьэм и дэIэпы-
къуэгъу Бжьэдыгъу Мурат, 
адыгэбзэмрэ литературэмрэ 
щIыналъэм щезыгъэджхэм 
я методикэ зэгухьэныгъэм и 
унафэщI Тхъуэст ФатIимэт, 
районым и егъэджакIуэ па-
шэхэу ГъукIэпщокъуэ Iэсият, 
Хьэкъун Хьэлимэт, КIущ Iэси-
ят сымэ. Ахэр набзэгубдзап-
лъэу кIэлъып лъащ курыт 
школхэм къикIауэ районпсо 
утыкум зи зэфIэкIыр, щIэны-
гъэр щызыгъэлъэгъуа ныб-
жьыщIэхэм. КъэпщытакIуэ 
гу пым хэтхэм зэраубзы-
хуам кIэ, унэтIыныгъэ зэ-
мылIэужьыгъуэхэмкIэ  япэ 
увы пIэхэр къахьащ Джэр-
мэншык, Шэрэдж Ищхъэрэ 
къуажэхэм дэт курыт школ-
хэм, Дохъушыкъуей  жы лэм  
дэт курыт школ  №1-м,  Нарт-
къалэ дэт лицей №1-м и 
еджакIуэхэм. ЕтIуанэ хъуа-
хэщ Псыгуэнсу дэт курыт 
школ №1-м, Чёрная Речкэ, 
Псыкуэд дэт курыт школхэм, 
Дохъушыкъуей дэт курыт 
школ №2-м я лIыкIуэхэр. 
Ещанэт Псынабэ дэт курыт 
школымрэ Нарткъалэ и 
курыт школ №№1, 5-хэм къи-
кIа ныбжьыщIэхэмрэ. Абы-
хэм псоми хуагъэфэщащ 
егъэ  джэныгъэмкIэ  район Iэ-
натIэм къыбгъэдэкI щIыхь 
тхылъ хэмрэ саугъэтхэмрэ. 

- Зи бзэр зымыджыж-
рэ, Iу м пэм зыщIрэ къытхэ -
мы ту , ди лъэпкъым зиу жь-
рэ  ефIакIуэу, дыщIэгуш-
хуэн  щIэблэ ди куэду, ди анэ-
дэлъхубзэр дэнэкIи щыу ш эрэ 
шэрыуагъыр  Iуэ хуфI хэмкIэ 
дгъэлъагъуэу,  мыкIуэдыжын, 
бэгъуэн  лъэп къ Тхьэм дищI! 
– апхуэдэ псалъэхэр зыхэт 
 хъуэхъу куп щIафIэхэмкIэ зэ-
хуащIыжащ пшыхьыр. ГуфIэ-
гъуэм и кIэухт ныбжьыщIэхэм 
зэ хаша адыгэ джэгу да-
хэр. Апхуэдэ щIэблэт, шэч 
хэмылъу, зи гугъу ищIар Бе-
мырзэ Мухьэдин, мы усэ са-
тырхэр щитхым: «Си лъэп-
къым щIэблэ къыщIэхъуам 
Насып вагъуэбэу ужьэхэпсэу, 
Я нэхъ тхьэмыщкIэ ар щы-
хъуам УреIэ уэ, си адыгэбзэ!»

КЪАРДЭН Маритэ. 

зэщхь ягъуэту, адыгэхэмрэ абазэхэмрэ (аб-
хъазхэм зэкIэ я гугъу дымыщIу) зэрахьэ бзэхэм: 
адыгэхэм къагъэсэбэп псалъэ куэд абазэбзэм 
хыхьащ, абазэбзэм щыщхэри адыгэбзэм щыщ 
хъуащ. Псалъэм папщIэ, ди бзэм къыхэкIыу аба-
зэбзэм къищта псалъэхэм куэду яхэтщ удз, жыг, 
хадэхэкI, пхъэщхьэмыщхьэ фIэщыгъэхэр.

ЖыгыцIэхэм ящыщу щапхъитI къэтхьынщ. 
Япэ идгъэщынщ ахэр абазэбзэм къызэрыщап-
сэлъымрэ абдежым щрата мыхьэнэмрэ, иужькIэ 
къыхэдгъэщынщ абы хуэбгъэдэну адыгэбзэм хэт 
фIэщыгъэр, языныкъуэхэм дежи урысыбзэкIэ и 
мыхьэнэр гъэбелджылыжауэ: 

«Бджьый» (абазэ) - (тхудэшеяфэ, чинарэ) - 
«бжей» (адыгэ) - (бук).

Мы фIэщыгъэм теухуауэ бзэ щIэныгъэхэм-
кIэ доктор, профессор Къумахуэ Мухьэдин зэри-
гъэувымкIэ, ар «бжэ» псалъэм еигъэ къэзы-
гъэлъагъуэ  суффикс «ей»-р пыувэкIэрэ къэ-
хъуащ. 

Урысейм ЩIэныгъэхэмкIэ и Академием и 
академик, профессор Шагъыр Iэмин зэры-

жиIэгъауэ, жыгыцIэм лъабжьэ хуэхъуар бжы 
(зэрыпыджэ пасэрей Iэщэ) псалъэрщ. Абы и 
щыхьэту  Шагъырым къехь шапсыгъ диалектым 
хэт  пчыйэ жыгыцIэу пчы (бжы) псалъэм къыте-
хъукIар. 

Къэтхьа щапхъэм техуэу, адыгэбзэм дыщро-
хьэлIэ апхуэдэ щIыкIэкIэ къэхъуа къинэмыщI 
жыгыцIэхэми. Псалъэм папщIэ, «Iэней» - бгылъэ 
мэзхэм къыщыкI жыг лIэужьыгъуэщ. Адыгэхэм 
а фIэщыгъэр абы иратащ Iэнэ къыхащIыкIыу 
зэрыщытам къыхэкIыу - «Iэней» («Iэнэ» + «ей»). 

ЩIыуэпсым ехьэлIауэ адыгэ-убых-абхъаз бзэ-
хэм щызэпэджэжу хэт псалъэхэри мащIэкъым. 
Абы и щыхьэту къэдгъэлъэгъуэнщ бзэ щIэны-
гъэхэмкIэ доктор, профессор Къумахуэ Мухьэ-
дин «Очерки общего и Кавказского языкозна-
ния» и тхылъ купщIафIэм къыщихьахэм ящыщ 
щапхъэ зыбжанэ:

Псыхъу – шапсыгъ; псыхъуэ - къэбэрдей-шэр-
джэс.

ПсыпцIэ - къэбэрдей-шэрджэс; уэрэжь – 
убых; уэ рыжь - кIахэ адыгэ. 

Псы - адыгэбзэ псоми; бзы – убых; дзы – аба-
зэ; адзы - абхъаз. 

Псы щIыIэ - къэбэрдей-шэрджэс; псы чъыIэ - 
кIахэ адыгэ; бзы тчIы - убых. 

Бдзэ, бдзэ-жьей - къэбэрдей адыгэ (жьей, 
жьий-цIыкIу мыхьэнэр щыпыувэкIэ); пцэ, пцэ-
жьий - кIахэ адыгэ (жъый, жьые); псэ - убых; 
псыз - абазэ; апсыз - абхъаз. 

Дыгъэ, д(ы)гъа - къэбэрдей-шэрджэс; ттыгъэ 
- шапсыгъ, бжьэдыгъу; (н)дыгъэ - убых.

Хъуа - франджы бзэщIэныгъэлI, IуэрыIуа-
тэдж Дюмезиль Жорж зэритхымкIэ, убыхыбзэм 
щыщщ; хъу, хъупIэ – кIахэ адыгэ, къэбэрдей. 

Хъун, хъуныфIэ, хъуныджэ… - кIахэ адыгэ, 
къэбэрдей.

Тхы - адыгей, къэбэрдей-шэрджэс; атх - убы-
хыбзэм лъагапIэ, Iуащхьэ мыхьэнэхэр щиIэу 
къыщыкIуэрт. 

Сабэ - къэбэрдей-шэрджэс; саппэ - шап сыгъ, 
бжьэдыгъу; саба -абхъаз, абазэ; сапа – убых; 
sabh - пасэрей журтыбзэ.

Псы-м и зэтепщIыпщIэкIэм щыщу

КIахэ адыгэбзэм иджыри хэтщ, «псы»-р зи 
 лъабжьэ, абы къытехъукIа, дэ, къэбэрдейхэми, 
гурыIуэгъуафIэ тщыхъуну псалъэхэр. Къатщ-
тэ мэ, апхуэдэщ «псыбыбы», «псыкъепэпэх» 
- псыкъелъэ; «псыгу» - псыку; «псыгъэхъун» 
- псы зэхуаку ит хъупIэ; «псыкIей» - псы зыдэт 
тIуа щIэ, къуэладжэ; «псыкъуалэ» (шапсыгъ)  
– псыхьэлыгъуэ, псы кIантIэ; «псылъахъэ», 
«псы хъырз» - архъуанэ, псым зыщриIуэнтIыхь 
щIыпIэ; «псылъэукъ» - тафэм зытезыгъэуфафэ, 
къуэпсыбэу зэбгрыж псы; «псынакIэ» (шапсыгъ)  
– псынэм къытепщIыкIыжа псыхьэлыгъуэ; 
«псыутI» - зызымыгъэхъей, и пIэ имыкI псы, 
«псыхэ» - псы ежэхым и кIэух; «псыIу» - псы Iу-
фэ; нэгъуэщIхэри. 

«Пшэ» псалъэм къытехъукIауэ
Пшэгу - пшэхэм я щхьэжкIэ.
ПшэкIэплъ, пшэкIэху, пшэплъ – дыгъэ къы щIэ  -

кIыгъуэм щIэплъыпIэм къыщищI плъыжьыгъэ.
ПшэкIухь – дыгъэмрэ мазэмкIэ я хъуреягъкIэ 

къищI нэхур (нурыр). 
Пшэ Iэрамэ – уэгум Iэрамэ-Iэрамэу щызекIуэ 

пшэ Iэтэхэр.
Пшэху – уэгум Iэрамэ-Iэрамэу ит пшэ хужьхэр. 
Пшэхулъэ – пшэ хужьхэр здэщыIэ щIыпIэр.
ПшэщIэу – уэгум щызеуэ пшэ Iэтэ Iув 

 лъахъшэхэр.
КЪУМАХУЭ Аслъэн. 

Еджагъэшхуэхэри щыхьэт тохъуэ Псалъэ 
зэпэджэжхэр

Тыркум щыIэ Ерджиес 
университетым и егъэджа-
кIуэ, профессор ИУАН  Зэуал 
топсэлъыхь анэдэлъхубзэм  
нобэ и Iуэху зыIутым:

- Алий Умар и цIэр зезыхьэ 
Къэрэшей -Шэрджэс къэрал 
уни вер ситетым  анэдэлъхуб-
зэ хэр   хъу мэным теу хуа уэ  куэд 
елэжь. Респуб ли кэм щыпсэу 
лъэп къ   хэм я анэ дэлъхубзэ-
хэр хъумэ ным рэ абыхэм зе-
гъэу жьы  нымрэ ехьэлIауэ.  
Абы  гулъытэ нэхъ щIыхуа-
щIыр а бзэхэр зэман кIэщIкIэ 
кIуэ дыжын гъуэгум теу вауэ 
ЮНЕСКО-м къызэри лъы-
таращ. Иджыблагъэ  ира-
гъэ кIуэкIа кон ференцым 
 уни верситетым и  рек тор   
 Уз денов Т. А.  щыжиIэ-    
гъащ:    «Дэ зыкъы до лъы-
тэж   анэдэлъхубзэхэм я щы-
тыкIэмкIэ жэуап зыхьхэм да-
щыщ зыуэ: илъэс 80  хуэдиз 
хъуауэ догъэхьэзыр анэ-
дэлъхубзэхэмкIэ егъэджа-
кIуэхэр, идогъэкIуэкI бзэхэм 
теухуа къэхутэныгъэ лэжьы-
гъэхэр, курыт еджапIэхэмрэ 
ищхьэ еджапIэхэмрэ зэрыщ-
рагъэджэн тхылъхэр, мето-
дикэ чэнджэщхэр къыдыдо-
гъэкI». 

Лъэпкъыбзэхэр зэрыхуа 
щ ы тыкIэ хьэлъэм къыхэкI-
кIэ, уни верситетым лэжьыгъэ  
ире гъэкIуэкI пIалъэ  кIэщI ми  
нэхъ кIыхьми  теу хуауэ.  Ап-
хуэдэу,  университе тым  къы-
щызэрагъэпэ ща уэ  мэ ла-
жьэхэр Къэрэшей-Шэ р-
джэс Республикэм щып сэу 
лъэпкъхэм я анэ дэлъхубзэхэр 
хъумэнымрэ абыхэм зе-
гъэужьынымрэ ху хэ ха куп-
сэхэр, хэгъэгум зэгуэрми 
щымыIауэ лъэпкъыбзип-
лIымкIэ къыдэгъэкIын щIа - 
 д защ литературэм, щIэ ны-
гъэ-егъэджэныгъэм хуэгъэп-
са журналхэр. Абы ящыщщ 
адыгэбзэкIэ къыдэкI «Хэку»  
журналыр. Мыбы и гъэ хьэ-
зырыныр сэ си пщэ къралъ-
хьати, адыгэ литературэм, 
щэнхабзэм и лэжьакIуэ цIэ-
рыIуэхэр зыхэт гуп къызэз-
гъэпэщауэ долажьэ, къыдэ-
кIыгъуэуи щы дунейм къыте-
дгъэхьащ, еплIанэри дгъэ-
хьэ зырауэ тхылъ тедзапIэм 
щIэлъщ. Гу лъывэзгъэтэну 

сы хуейщ мы журналым зы 
Iы хьэ хэха зэриIэм хамэщI 
щып сэу адыгэхэм тхакIуэу, 
усакIуэу къахэкIахэм я Iэ да-
къэщIэкIхэр щытеддзэу. Япэ-
рей къыдэкIыгъуэхэм итщ,  
псалъэм папщIэ, Тыркум 
щыпсэу адыгэхэм ящыщу Те-
гъулэн Екъуб, КIэдыкIуей  Ер-
къан, Токъмакъ Айдын, Еутых 
Турхьэн, Маргъуш Везир, 
КIэрэф Эрол, Шакъ Айнур 
(я адыгэ унэцIэхэращ стхыр) 
сымэ я тхыгъэхэр. 

Нэхъри дызыщыгуфыкI 
Iуэ хугъуэщ адыгэ литерату-
рэм зи лъэ быдэу щыува тха-
кIуэхэм ныбжьыщIэхэри къа-
зэрыхыхьар. Апхуэдэхэщ 
Ер джиес университетым и 
адыгэбзэ къудамэр нэгъа-
бэ къэзыуха пщащэхэу ЛIы-
гуащIэ Мукъаддэсрэ ВэрылI 
Нэшэрэ. Мукъаддэс адыгэб-
зэ дахэкIэ итха тхыгъэ кIэщI-
хэм, Iуэтэжхэм зэуэ уи нэгу 
къыщIагъэувэ езыр зы щып-
сэуа къуажэм, къуажэдэсхэм 
я теплъэр, я гъащIэр. Нэшэ 
нэхъ  мащIэ итхами, нэры-
лъагъу къищIащ, адэкIэ къы-
пищэмэ, усакIуэ нэс къы-
зэрыхэкIынур.

Аращи, мы журналым зы 
къалэн пажэ игъэзащIэу къы-
золъытэ: хэкурыс адыгэ тха-
кIуэхэмрэ хэхэс адыгэ тха-
кIуэ хэмрэ зэрызэпищIэр, 
абы  и фIыгъэкIэ налъэ-на-
лъэу зэхэлъ зы адыгэ ли-
тературэ зэрыщыIэр наIэу 
къызэрищIыр.

Мы гъэми мазаем и  21-м  
ехъулIэу Къэрэшей-Шэр-

джэс къэрал университетым 
и жэрдэмкIэ екIуэкIащ псо-
ми зэдатх Ещанэрей Дуней-
псо Iуэрытххэр – абазэбзэкIи, 
адыгэбзэкIи, къэрэшеибзэ-
кIи, нэгъуеибзэкIи. 

Iуэрытхыу ятхынур къыхах 
хабзэщ тхакIуэ цIэрыIуэхэм я 
тхыгъэхэм. Адыгэ тхакIуэш-
хуэ, усакIуэшхуэ КIыщо-
къуэ Алим къызэралъхурэ 
илъэси 110-рэ зэрыхъур 
Iуэхум къы халъытэри, абы 
и «Хъуэп сэгъуэ нур» рома-
ным и Iы хьэ къыхахащ. Абы 
 къинэмыщIауэ, Iуэрытхым 
къеджэну кърагъэблагъэ 
хаб зэщ адыгэ щэнхабзэм, 
егъэджэныгъэм, щIэныгъэм 
хэлъхьэныгъэфI хуэзыщIа 
адыгэ цIэрыIуэхэр. Мы гъэм 
ар хуагъэфэщащ  икIи къра-
гъэблэгъащ дэни  щыпсэу 
адыгэ псоми фIы уэ ящIэ, 
фIыуэ ялъагъу уэрэджыIакIуэ 
Нэхущ Чэрим. Езы Чэрими 
къезыгъэблэгъахэм я хьэтыр 
илъэгъуащ, икIи, и узынша-
гъэкIэ гугъусыгъу гуэрхэм 
хэтми, абы щхьэкIэ къимы-
гъанэу, Налшык икIри Кара-
чаевск къалэм кIуащ, махуэ 
псом зэфIэту Iуэрытхым къе-
джэным зыхуигъэхьэзыращ 
икIи къеджащ. Университе-
тым и ректор Узденов Таусулъ-
тIани абдежым кърихьэлIа-
хэми Чэрим фIыщIэшхуэ 
 хуащIащ абы папщIэ.

Мы Iуэрытхым адыгэу къы-
хыхьахэр зыщыпсэум уеплъ-
мэ, гур хохъуэ, сыту жыпIэмэ 
«сыадыгэщ, си адыгэбзэр 
со щIэж»» жызыIэу дунейм 

куэд зэрытетыр уегъэлъагъу . 
Псалъэм папщIэ, Амери-
кэм щыпсэу адыгэ щIалэ, 
ХьэжрэтымкIэ щыIэ Хьэгъун-
дыкъуей къуажэм щыщ, 
тхэк вондо бэнэкIэмкIэ Ев-
ропэм и чемпион КIэщт Му-
рат (мыр Дагъыстэным щыщ 
бэнакIуэ цIэрыIуэ Нурмаго-
медов Хьэбиб и япэрей гъэ-
сакIуэщ) Iуэрытхыр итхащ 
икIи мыпхуэдэ псалъэхэмкIэ 
адыгэхэм захуигъэзащ: «Сэ 
сыадыгэщ. ЩIыпIэ куэдым 
сыщыпсэуащ, иджыпсту Аме-
рикэм и Нью-Джерси  штатым 
сыщопсэу. Дэнэ сы щыIэми, 
сызэрыадыгэр сщыгъуп щэр-
къым. Мис, ноби Къэрэшей-
Шэрджэс къэрал универси-
тетым къызэригъэпэщауэ 
екIуэкI Iуэрытхым сы хэ тыну 
мурад сщIащ си адыгэбзэр 
зэрысщымы гъупщар, фIыуэ 
зэрыслъагъур наIуэ сщIын 
папщIэ. Ирепсэу, ирефIакIуэ 
ди адыгэбзэр!» Дауи, а пса-
лъэхэр дэтхэнэ адыгэми хуэ-
гъэзащ.

Адыгэм хэхауэ нэхъри 
дгъэлъапIэу диIэщ гъатхэпэм 
и 14 махуэу Адыгэ тхыбзэм и 
махуэр. Зи гугъу сщIа Iуэрыт-
хым хуэдэуи, Дунейпсо Адыгэ 
Хасэм и жэрдэмкIэ къызэра-
гъэпэщауэ илъэс къэс йо-
кIуэкI адыгэбзэкIэ Iуэрытхыр. 
Псори зытеухуэжар адыгэб-
зэм и пщIэр къэIэтыныр, 
лъэп къым анэдэлъхубзэмкIэ 
бгъэдэлъ щIэныгъэр адэкIи 
егъэфIэкIуэныр, щэнхабзэр 
хъумэныр аращ.

Абы хэтынущ Къайсэр дэт  
Ерджиес университетым  
и адыгэбзэ къудамэм ще-
джэ студентхэри. Къи нэ мы-
щIауэ, программэ щхьэхуэ 
зэ халъхьауэ пшыхь ирагъэ-
кIэу кIынущ: къеджэнущ 
ады гэ усакIуэхэм я усэхэм, 
езыхэм зэхалъхьахэм, адыгэ 
уэрэдхэр жаIэнущ, адыгэ 
шхы ны гъуэхэр ягъэхьэзыры-
нущ. 

Мы псори щIекIуэкIыр 
анэ дэлъ хубзэр мыкIуэдын, 
абы адэкIи зиужьын па-
пщIэщ. Ар зи бзэрэ зи хаб-
зэрэ мыкIуэдыжын лъэпкъ 
дыхъуну гугъапIэ къыдэзыт 
Iуэхухэщ. А Iуэхум зи  гуащIэ 
хэзылъхьэ дэтхэнэри Алы-
хьым иузэщI!


